
    Α​ΚΟ​ΛΟΥ​ΘΊ​Α ΤΩΝ ΜΝΗ​ΣΤΡΩΝ

(ΑΡ​ΡΑ​ΒΩ​ΝΟΣ)


Στό τέ​λος τῆς με​γά​λης δο​ξο​λο​γί​ας, ὁ ἱ​ε​ρεύς πα​ρα​λαμ​βά​νει τούς μελ​λο​νύμ​φους ἀ​πό τό Νάρ​θη​κα καί ψάλ​λο​ντας τό «’Ἀ​ξι​ον ἐ​στίν...» τούς ὁ​δη​γεῖ στό κέ​ντρο τοῦ να​οῦ, ὅ​που ἤ​δη ἔ​χει το​πο​θε​τη​θεῖ τρα​πέ​ζι μέ τά σχε​τι​κά καί ἀρ​χί​ζει τήν Ἀκολουθία τοῦ ἀρραβῶνος.

Ὁ δι​ά​κο​νος:   Εὐ​λό​γη​σον, δέ​σπο​τα.

  Ὁ ἱ​ε​ρεύς (ἐκ​φώ​νως,): 

Εὐλογητός ὁ Θεός ἡμῶν πάντοτε,  νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.

Ὁ λα​ός:   Ἀ​μήν.

  Ὁ δι​ά​κο​νος (εἰ δὲ οὐκ ἔ​στι δι​ά​κο​νος συλ​λει​τουρ​γῶν, ἅ​πα​ντα τὰ τοῦ δι​α​κό​νου, πλὴν τοῦ Εὐ​λό​γη​σον Δέ​σπο​τα, ἐκ​φω​νεῖ ἔ​σω​θεν τοῦ Βή​μα​τος ὁ ἱ​ε​ρεύς): 

 Ἐν εἰρήνῃ τοῦ Κυρίου δεηθῶμεν.

 Ὁ λαός:   Κύριε ἐλέησον.

  Ὁ διάκονος:   Ὑπὲρ τῆς ἄνωθεν εἰρήνης καὶ τῆς σωτηρίας τῶν ψυχῶν ἡμῶν, τοῦ Κυρίου δεηθῶμεν.  

Ὁ λαός:   Κύριε ἐλέησον.  

Ὁ δι​ά​κο​νος:   Ὑ​πὲρ τῆς εἰ​ρή​νης τοῦ σύ​μπα​ντος κό​σμου, εὐ​στα​θεί​ας τῶν ἁ​γί​ων τοῦ Θε​οῦ ἐκ​κ​λη​σι​ῶν καὶ τῆς τῶν πά​ντων ἑ​νώ​σε​ως, τοῦ Κυ​ρί​ου δε​η​θῶ​μεν.  

Ὁ λαός:   Κύριε ἐλέησον.  

Ὁ διάκονος:   Ὑπὲρ τοῦ ἁγίου οἴκου τούτου καὶ τῶν μετὰ πίστεως, εὐλαβείας καὶ φόβου Θεοῦ εἰσιόντων ἐν αὐτῷ, τοῦ Κυρίου δεηθῶμεν.  

Ὁ λαός:   Κύριε ἐλέησον.  

Ὁ διάκονος:    Ὑπὲρ τῶν εὐσεβῶν καὶ ὀρθοδόξων χριστιανῶν, τοῦ Κυρίου δεηθῶμεν.  

Ὁ λαός:   Κύριε ἐλέησον.  

Ὁ διάκονος:   Ὑ​πὲρ τοῦ Ἀρ​χι​ε​πι​σκό​που ἡ​μῶν (τοῦ δεῖ​νος), τοῦ τι​μί​ου πρε​σβυ​τε​ρί​ου, τῆς ἐν Χρι​στῷ δι​α​κο​νί​ας, πα​ντὸς τοῦ κλή​ρου καὶ τοῦ λα​οῦ, τοῦ Κυ​ρί​ου δε​η​θῶ​μεν.  

Ὁ λαός:  Κύριε ἐλέησον.  

Ὁ διάκονος:   Ὑ​πὲρ τοῦ  δού​λου τοῦ Θε​οῦ (τοῦ​δε) καί τῆς δού​λης τοῦ Θε​οῦ (τῆσ​δε) τῶν νῦν μνη​στευ​ο​μέ​νων  ἀλ​λή​λοις καί τῆς σω​τη​ρί​ας αὐ​τῶν τοῦ Κυ​ρί​ου δε​η​θῶ​μεν

Ὁ λαός:   Κύριε ἐλέησον.  

Ὁ διάκονος:   Ὑ​πὲρ τοῦ παρασχεθῆναι αὐτοῖς τέκνα εἰς διαδοχήν γένους καί πάντα τά πρός σωτηρίαν αἰτήματα τοῦ Κυ​ρί​ου δε​η​θῶ​μεν.  

Ὁ λαός:  Κύριε ἐλέησον.  

Ὁ διάκονος:    Ὑπὲρ τοῦ καταπεμφθῆναι αὐτοῖς ἀγάπην τελείαν, εἰρηνικήν καί βοήθειαν τοῦ Κυρίου δεηθῶμεν.  

Ὁ λαός:  Κύριε ἐλέησον.

Ὁ διάκονος:   Ὑπὲρ τοῦ φυλαχθῆναι καί εύλογηθῆναι αύτούς ἐν ὁμονοίᾳ καί βεβαίᾳ πίστει τοῦ Κυρίου δεηθῶμεν.  

Ὁ λαός:   Κύριε ἐλέησον.  

Ὁ διάκονος:   Ὑ​πὲρ τοῦ  διαφυλαχθῆναι αὐτούς ἐν ἀμέμπτῳ βιοτῆ καί πολιτείᾳ τοῦ Κυ​ρί​ου δε​η​θῶ​μεν. 

Ὁ λαός:   Κύριε ἐλέησον

  Ὁ  διάκονος:   Ὅπως Κύριος ὁ Θεός ἡμῶν χαρίσηται αὐτοῖς τίμιον τόν γάμον καί τήν κοίτην ἀμίαντον τοῦΚυρίου δεηθῶμεν.

Ὁ λαός:  Κύριε ἐλέησον 

Ὁ διάκονος:  Ὑ​πὲρ τοῦ ρυ​σθῆ​ναι ἡ​μᾶς ἀ​πὸ πά​σης θλί​ψε​ως, ὀρ​γῆς, κιν​δύ​νου καὶ ἀ​νά​γκης, τοῦ Κυ​ρί​ου δε​η​θῶ​μεν.  

Ὁ λαός:   Κύριε ἐλέησον.  

Ὁ διάκονος:  Ἀ​ντι​λα​βοῦ, σῶ​σον, ἐ​λέ​η​σον καὶ δι​α​φύ​λα​ξον ἡ​μᾶς ὁ Θε​ὸς τῇ σῇ χά​ρι​τι.  

Ὁ λαός:   Κύριε ἐλέησον.  

Ὁ διάκονος:     Τῆς Πα​να​γί​ας, ἀ​χρά​ντου, ὑ​πε​ρευ​λο​γη​μέ​νης, ἐν​δό​ξου, δε​σποί​νης ἡ​μῶν Θε​ο​τό​κου καὶ ἀ​ει​παρ​θέ​νου Μα​ρί​ας, με​τὰ πά​ντων τῶν ἁ​γί​ων μνη​μο​νεύ​σα​ντες, ἑ​αυ​τοὺς καὶ ἀλ​λή​λους καὶ πᾶ​σαν τὴν ζω​ὴν ἡ​μῶν Χρι​στῷ τῷ Θε​ῷ πα​ρα​θώ​με​θα.  

Ὁ λα​ός: Ὑ​πε​ρα​γί​α Θε​ο​τό​κε, σῶ​σον ἡ​μᾶς - Σοὶ Κύριε.   

(Ἐκ​φώ​νως:) Ὅ​τι πρέ​πει σοι πᾶ​σα δό​ξα, τι​μὴ καὶ προ​σκύ​νη​σις, τῷ Πα​τρὶ καὶ τῷ Υἱ​ῷ καὶ τῷ Ἁ​γί​ῳ Πνεύ​μα​τι, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.  

Ὁ λαός:   Ἀμήν.

Ὁ διάκονος:  Τοῦ Κυρίου δεηθῶμεν.

Ὁ λαός:    Κύριε, ἐλέησον

ΕΥΛΟΓΙΑ  ΜΝΗΣΤΕΥΟΜΈΝΩΝ   ΚΑΙ   ΜΝΗΣΤΡΩΝ

Ὁ ἱερεύς:   (ἐνώπιον τῶν μελλονύμφων)

Ὁ Θε​ός ὁ αἰ​ώ​νι​ος, ὁ τά δι​η​ρη​μέ​να συ​να​γα​γών εἰς ἑ​νό​τη​τα καί σύν​δε​σμον δι​α​θέ​σε​ως τι​θείς ἄρ​ρη​κτον· ὁ εὐ​λο​γή​σας Ἰ​σα​άκ καί Ρε​βέκ​κα καί κλη​ρο​νό​μους αὐ​τούς τῆς σῆς ἐ​παγ​γε​λί​ας ἀ​να​δεί​ξας· αὐτός εὐλόγησον καί τούς δούλους σου τούτους, ὁδηγῶν αὐτοῦς ἐν παντί ἔργῳ ἀγαθῷ.


Ὅτι ἐλεήμων καί φιλάνθρωπος θεός ὑπάρχεις καί σοί τήν δόξαν ἀναπέμπομεν τῷ Πατρί καί τῷ Υἱῷ καί τῷ Ἁγίῳ Πνεύματι, νῦν καί ἀεί καί εἰς τούς αἰῶνας τῶν αἰώνων. 

Ὁ λαός: ἀμήν.

Ὁ ἱερεύς: Εἰρήνη πᾶσι.

ὁ Διάκονος: Τάς κεφαλάς ἡμῶν τῷ Κυρίῳ κλίνατε.

Ὁ  ἱερεύς:

Κύ​ρι​ε,  ὁ Θε​ός ἠ​μῶν ὁ τήν ἐξ ἐ​θνῶν προ​μνη​στευ​σά​με​νος Ἐκ​κ​λη​σί​αν παρ​θέ​νον ἀ​γνήν, εὐ​λό​γη​σον τά μνῆ​στρα ταῦ​τα καί ἕ​νω​σον καί δι​α​φύ​λα​ξον τούς δού​λους σου τού​τους ἐν εἰ​ρή​νῃ καί ὁ​μο​νοί​ᾳ.

 Σοί γάρ πρέ​πει πᾶ​σα δό​ξα, τι​μή καί προ​σκύ​νη​σις, τῷ Πα​τρί καί τῷ Υἱ​ῷ καί τῷ ἁ​γί​ῳ Πνεύ​μα​τι, νῦν καί ἀ​εί καί εἰς τούς αἰ​ῶ​νας τῶν αἰ​ώ​νων.

Ὁ λα​ός : Ἀ​μήν. 

ΕΠΙΔΟΣΗ- -ΑΛΛΑΓΗ- ΔΑΚΤΥΛΙΔΙΩΝ

Στό ση​μεῖ​ο αὐ​τό, ὁ ἱ​ε​ρεύς εὐ​λο​γεῖ τά δα​κτυ​λί​δι​α πά​νω στό  Εὐ​αγ​γέ​λι​ο καί ἀρ​ρα​βω​νί​ζει τούς μελ​λο​νύμ​φους, λέ​γο​ντας, Πρῶ​τον εἰς τόν ἄν​δρα:  Ἀρραβωνίζεται ὁ δοῦλος του Θεοῦ (ὁ δεῖνα)

 τή δούλη τοῦ Θεοῦ(τήν δεῖνα)..εἰς τό ὄνομα τοῦ Πατρός καί τοῦ  Υἱοῦ καί τοῦ ἁγίου Πνεύματος. Ἀμήν.  Τρίς.  Καί ποιεῖ σταυρόν μετά τοῦ δακτυλιδίου ἐπί τήν κεφαλήν αὐτοῦ.

Τό ἴδιο ποιεῖ  καί εἰς τήν γυναῖκα.

Ἀρραβων;iζεται ἡ δούλη τοῦ Θεοῦ( ἡ δεῖνα) τόν δοῦλο τοῦ Θεοῦ (τόν δεῖνα)  εἰς τό ὄνομα τοῦ Πατρός καί τοῦ Υἱοῦ καί τοῦ ἀγίου Πνεύματος. Ἀμήν. Τρίς

 Ὁ ἱερεύς τοποθετεῖ  τά δακτυλίδια στό παράμεσο τοῦ δεξιοῦ χεριοῦ. Κατόπιν ἀλλάζουν  αὐτά οἱ παράνυμφοι. 

Ὁ διάκονος:  Τοῦ Κυρίου δεηθῶμεν.

Ὁ ἱερεύς, τήν εὐχήν.


Κύ​ρι​ε ὁ Θε​ός ἡ​μῶν, ὀ τῷ παι​δί τοῦ πα​τρι​άρ​χου Ἀ​βρα​άμ συ​μπο​ρευ​θείς ἐν τῇ Με​σο​πο​τα​μί​ᾳ, στελ​λο​μέ​νῳ νυμ​φεύ​σα​σθαι τῷ κυ​ρί​ῳ αὐ​τοῦ Ἰ​σα​άκ γυ​ναῖ​κα καί δι​ά με​σι​τεί​ας ὑ​δρεύ​σε​ως ἀρ​ρα​βω​νί​σα​σθαι τήν Ρε​βέκ​κα, ἀ​πο​κα​λύ​ψας· αὐ​τός εὐ​λό​γη​σον τόν ἀρ​ρα​βῶ​να τῶν δού​λων σου (τοῦ​δε) καί  (τῆσ​δε) καί στή​ρι​ξον τόν πα​ρ' αὐ​τοῖς λα​λη​θέ​ντα λό​γον. Βε​βαί​ω​σον αὐ​τούς τῇ πα​ρά σοῦ  ἁ​γί​α ἑ​νό​τη​τι· σύ γάρ ἀ​π' ἀρ​χῆς ἐ​δη​μι​ούρ​γη​σας ἄρ​σεν καί θῆ​λυ καί πα​ρά σοῦ ἁρ​μό​ζεται ἀν​δρί γυ​νή εἰς βο​ή​θει​αν καί δι​α​δο​χήν γέ​νους τῶν ἀν​θρώ​πων. Αὐ​τός οὖν, Κύ​ρι​ε ὁ Θε​ός ἡ​μῶν, ὁ ἐ​ξα​πο​στεί​λας τήν ἀ​λή​θει​αν ἐπί τήν κλη​ρο​νο​μί​αν σου καί τήν ἐ​παγ​γε​λί​αν σου ἐ​πί τούς δού​λους σου, τούς πα​τέ​ρας ἡ​μῶν, εἰς κα​θε​κά​στην γε​νε​άν καί γε​νε​άν τούς ἐ​κλε​κτούς σου, ἐ​πί​βλε​ψον ἐ​πί τόν δοῦ​λον σου ( τόν​δε) καί τήν δού​λην σου (τήν δε), καί στή​ρι​ξον τόν ἀρ​ρα​βῶ​να αὐ​τῶν ἐν πί​στει καί ὁ​μο​νοί​ᾳ καί ἀ​λη​θεί​ᾳ καί ἀ​γά​πη. Σύ γάρ, Κύ​ρι​ε, ὑ​πέ​δει​ξας δί​δο​σθαι τόν ἀρ​ρα​βῶ​να καί στη​ρί​ζε​σθαι ἐν πα​ντί. Δι​ά δα​κτυ​λι​δί​ου ἐ​δό​θη ἡ ἐ​ξου​σί​α τῷ Ἰ​ω​σήφ ἐν Αἰ​γύ​πτῳ· δι​ά δα​κτυ​λι​δί​ου ἐ​δο​ξά​σθη Δα​νι​ήλ ἐν χώ​ρᾳ Βα​βυ​λῶ​νος· δι​ά δα​κτυ​λι​δί​ου ἐ​φα​νε​ρώ​θη ἡ ἀ​λή​θει​α τῆς Θά​μαρ· δι​ά δα​κτυ​λι​δί​ου ὁ Πα​τήρ ἡ​μῶν ὁ οὐ​ρά​νι​ος οἰ​κτίρ​μον γέ​γο​νεν ἐ​πί τόν ἄ​σω​τον υἱ​όν. Δό​τε γάρ, φη​σί, δα​κτυ​λί​δι​ον εἰς τήν χεῖ​ρα αὐ​τοῦ· καί ἐ​νέ​γκα​ντες τόν μό​σχον τόν σι​τευ​τόν, θύ​σα​τε· καί φα​γό​ντες εὐ​φραν​θῶ​μεν. Αὕ​τη ἡ δε​ξι​ά σου, Κύ​ρι​ε, τόν Μω​ϋ​σῆν ἐ​στρα​το​πέ​δευ​σεν ἐν 'Ἐ​ρυ​θρᾷ θα​λάσ​σῃ· δι​ά γάρ τοῦ λό​γου σου τοῦ ἀ​λη​θι​νοῦ οἱ οὐ​ρα​νοί ἐ​στε​ρε​ώ​θη​σαν καί ἡ γῆ ἐ​θε​με​λι​ώ​θη· καί ἡ δε​ξι​ά τῶν δού​λων σου εὐ​λο​γη​θή​σε​ται τῷ λό​γῳ σου τῷ κρα​ται​ῷ καί τῷ βρα​χί​ο​νί σου τῷ ὑ​ψη​λῷ. Αὐ​τός οὖν καί νῦν, δέ​σο​τα, εὐ​λό​γη​σον τό δα​κτυ​λο​θέ​σι​ον τοῦ​το εὐ​λο​γί​αν οὐ​ρά​νι​ον· καί ἄγ​γε​λος Κυ​ρί​ου προ​πο​ρευ​έ​σθῳ ἔ​μπρο​σθεν αὐ​τῶν πά​σας τάς ἡ​μέ​ρας τῆς ζω​ῆς αὐ​τῶν. Ὅ​τι σύ εἶ ὁ εὐ​λο​γῶν καί ἁ​γι​ά​ζον τά σύ​μπα​ντα καί σοί τήν δό​ξαν ἀ​να​πέ​μπο​μεν, τῷ Πα​τρί καί τῳ Υἱ​ῷ καί τῷ ἁ​γί​ῳ Πνεύ​μα​τι νῦν  καί ἀ​εί καί εἰς τούς αἰ​ῶ​νας τῶν αἰ​ώ​νων. 

Ὁ λαός: Ἀ​μήν, 

Σημείωση.

         Ὅ​ταν  πα​λαι​ό​τε​ρα, ἡ Ἀ​κο​λου​θί​α τῶν ἀρ​ρα​βώ​νων ἦ​ταν χω​ρι​σμέ​νη ἀ​πό ἐ​κεί​νη τοῦ γά​μου, λε​γό​ταν ἡ ἐ​κτε​νής καί  μετά ἡ Ἀ​πό​λυ​σις.

       Ἐ​άν ὅ​μως θά  συ​νε​χι​σθεῖ καί ἡ Ἀ​κο​λου​θί​α τοῦ γά​μου   κα​τά τή δι​άρ​κει​α τῆς Θ. Λει​τουρ​γί​ας , γί​νε​ται ὡς ἀ​κο​λού​θως.:

ΑΚΟΛΟΥΘΙΑ   ΓΑΜΟΥ- Θ. ΛΕΙΤΟΥΡΓΙΑΣ

Ὁ ἱερεύς ψάλλει   τόν ψαλμόν ρκζ, καί ὁ λαὀς σέ κάθε στίχο, ψάλλει:  Δόξα σοι, ὁ Θεός ἡμῶν, δόξα σοι

Μα​κά​ρι​οι πά​ντες οἱ φο​βού​με​νοι τόν Κύ​ρι​ον, οἱ πο​ρευ​ό​με​νοι ἐ​ντοῖς ὁ​δοῖς αὐ​τοῦ.

Τούς πόνους τῶν καρπῶν σου φάγεσαι, μακάριος καί καλός σοι ἔσται,

Ἡ γυνή σου ὡς ἄμπελος εὐθυνοῦσα ἐν τοῖς κλίτεσι τῆς οἰκίας σου.

Οἱ υἱοί σου ὡς νεόφυτα ἐλαιῶν, κύκλῳ τῆς τραπέζης σου.

Ἰ​δού οὕ​τως εὐ​λο​γη​θή​σε​ται ἄν​θρω​πος ὁ φο​βού​με​νος τόν Κύ​ρι​ον.

Εὐλογῆσαι σε Κύριος ἐξ Σιών, καί  ἴδοις τά ἀγαθά Ἰερουσαλήμ πάσας τάς ἡμέρας τῆς ζωῆς σου.

Καί  ἴ​δοις υἱ​ούς τῶν υἰ​ῶν σου.  Εἰ​ρή​νη ἐ​πί τόν Ἰσ​ρα​ήλ.

 
Μετά ὁ διάκονος: Εὐλόγησον Δέσποτα.

 Ὁ Ἱερεύς:      Εὐ​λο​γη​μέ​νη ἡ β​ασι​λεί​α τοῦ Πα​τρός καί τοῦ Υἱ​οῦ καί τοῦ ἁ​γί​ου Πνεύ​μα​τος, νῦν καί α​εί καί εἰς τούς αἰ​ῶ​νας τῶν αἰ​ώ​νων.

Ὁ λα​ός:   Ἀ​μήν.

  Ὁ δι​ά​κο​νος (εἰ δὲ οὐκ ἔ​στι δι​ά​κο​νος συλ​λει​τουρ​γῶν, ἅ​πα​ντα τὰ τοῦ δι​α​κό​νου, πλὴν τοῦ Εὐ​λό​γη​σον Δέ​σπο​τα, ἐκ​φω​νεῖ ἔ​σω​θεν τοῦ Βή​μα​τος ὁ ἱ​ε​ρεύς): 

 Ἐν εἰρήνῃ τοῦ Κυρίου δεηθῶμεν.

 Ὁ λαός:   Κύριε ἐλέησον.

 Ὁ διάκονος:  Ὑπὲρ τῆς ἄνωθεν εἰρήνης καὶ τῆς σωτηρίας τῶν ψυχῶν ἡμῶν, τοῦ Κυρίου δεηθῶμεν.  

Ὁ λαός:   Κύριε ἐλέησον.  

Ὁ δι​ά​κο​νος:      Ὑ​πὲρ τῆς εἰ​ρή​νης τοῦ σύ​μπα​ντος κό​σμου, εὐ​στα​θεί​ας τῶν ἁ​γί​ων τοῦ Θε​οῦ ἐκ​κ​λη​σι​ῶν καὶ τῆς τῶν πά​ντων ἑ​νώ​σε​ως, τοῦ Κυ​ρί​ου δε​η​θῶ​μεν.  

Ὁ λαός:   Κύριε ἐλέησον.  

Ὁ διάκονος:      Ὑ​πὲρ τοῦ ἁ​γί​ου οἴ​κου τού​του καὶ τῶν με​τὰ πί​στε​ως, εὐ​λα​βεί​ας καὶ φό​βου Θε​οῦ εἰ​σι​ό​ντων ἐν αὐ​τῷ, τοῦ Κυ​ρί​ου δε​η​θῶ​μεν.  

Ὁ λαός:   Κύριε ἐλέησον.  

Ὁ διάκονος:    Ὑπὲρ τῶν εὐσεβῶν καὶ ὀρθοδόξων χριστιανῶν, τοῦ Κυρίου δεηθῶμεν.  

Ὁ λαός:   Κύριε ἐλέησον.  

Ὁ διάκονος:   Ὑ​πὲρ τοῦ Ἀρ​χι​ε​πι​σκό​που ἡ​μῶν (τοῦ δεῖ​νος), τοῦ τι​μί​ου πρε​σβυ​τε​ρί​ου, τῆς ἐν Χρι​στῷ δι​α​κο​νί​ας, πα​ντὸς τοῦ κλή​ρου καὶ τοῦ λα​οῦ, τοῦ Κυ​ρί​ου δε​η​θῶ​μεν.  

Ὁ λαός:  Κύριε ἐλέησον.  

Ὁ διάκονος:   Ὑ​πὲρ τῶν  δού​λων τοῦ Θε​οῦ (τοῦ​δε) καί  (τῆσ​δε) τῶν νῦν συ​να​πτο​μέ​νων ἀλ​λή​λοις εἰς γά​μου κοι​νω​νί​αν καί τῆς σω​τη​ρί​ας αὐ​τῶν τοῦ Κυ​ρί​ου δε​η​θῶ​μεν

Ὁ λαός:   Κύριε ἐλέησον.  

Ὁ διάκονος:  Ὑ​πὲρ τοῦ εὐλογηθῆναι τόν γάμον τοῦτον, ὡς τόν ἐν Κανᾷ τῆς Γαλιλαίας τοῦ Κυ​ρί​ου δε​η​θῶ​μεν.  

Ὁ λαός:  Κύριε ἐλέησον.  

Ὁ διάκονος:   Ὑ​πὲρ τοῦ πα​ρα​σχε​θῆ​ναι αὐ​τοῖς σο​φρω​σύ​νη καί καρ​πόν κοι​λί​ας πρός τό συμ​φέ​ρον τοῦ Κυ​ρί​ου δε​η​θῶ​μεν.  

Ὁ λαός:  Κύριε ἐλέησον.

Ὁ διάκονος:   Ὑπὲρ τοῦ  εὐφρανθῆναι αὐτούς ἐν ὁράσει υἱῶν καί θυγατέρων τοῦ Κυρίου δεηθῶμεν.  

Ὁ λαός:   Κύριε ἐλέησον.  

Ὁ διάκονος:  Ὑ​πὲρ τοῦ  δωρηθῆναι αὐτοῖς εὐτεκνίας
ἀπόλαυσιν καί ἀκατάγνωστον διαγωγήν τοῦ Κυ​ρί​ου δε​η​θῶ​μεν. 

Ὁ λαός:   Κύριε ἐλέησον.  

Ὁ διάκονος:  Ὑπέρ τοῦ δωρηθῆναι αὐτοῖς τε καί ἡμῖν πάντα τά πρός σωτηρίαν αἰτήματα τοῦ Κυρίου δεηθῶμεν.

Ὁ Λαός:  Κύριε ἐλέησον 

Ὁ διάκονος    Ὑ​πὲρ τοῦ ρυ​σθῆ​ναι αὐτούς τε καί ἡ​μᾶς ἀ​πὸ πά​σης θλί​ψε​ως, ὀρ​γῆς, κιν​δύ​νου καὶ ἀ​νά​γκης, τοῦ Κυ​ρί​ου δε​η​θῶ​μεν.  

Ὁ λαός:   Κύριε ἐλέησον.  

Ὁ διάκονος:  Ἀντιλαβοῦ, σῶσον, ἐλέησον καὶ διαφύλαξον ἡμᾶς ὁ Θεὸς τῇ σῇ χάριτι.  

Ὁ λαός:   Κύριε ἐλέησον.  

Ὁ διάκονος:   Τῆς Πα​να​γί​ας, ἀ​χρά​ντου, ὑ​πε​ρευ​λο​γη​μέ​νης, ἐν​δό​ξου, δε​σποί​νης ἡ​μῶν Θε​ο​τό​κου καὶ ἀ​ει​παρ​θέ​νου Μα​ρί​ας, με​τὰ πά​ντων τῶν ἁ​γί​ων μνη​μο​νεύ​σα​ντες, ἑ​αυ​τοὺς καὶ ἀλ​λή​λους καὶ πᾶ​σαν τὴν ζω​ὴν ἡ​μῶν Χρι​στῷ τῷ Θε​ῷ πα​ρα​θώ​με​θα.  

Ὁ λα​ός: Ὑ​πε​ρα​γί​α Θε​ο​τό​κε, σῶ​σον ἡ​μᾶς - σοὶ Κύριε.  

Ὁ διάκονος:   Τοῦ Κυρίου δεηθῶμεν.

Ὁ λαός:   Κύριε ἐλέησον.

Ὁ ἱερεύς, τήν εὐχήν ἐνώπιον τῶν μελλονύμφων.
Ὁ Θε​ός ὁ ἄ​χρα​ντος καί πά​σης κτί​σε​ως δη​μι​ουρ​γός ὁ τήν πλευ​ράν τοῦ προ​πά​το​ρος Ἀ​δάμ δι​ά τήν σήν φι​λαν​θρω​πί​αν εἰς γυ​ναῖ​κα με​τα​μορ​φώ​σας καί εὐ​λο​γή​σας αὐ​τούς καί εἰ​πών: Αὐ​ξά​νε​σθε καί πλυ​θύ​νε​σθε καί κα​τα​κυ​ρι​εύ​σα​τε τῆς γῆς· καί ἀμ​φο​τέ​ρους αὐ​τούς ἕν μέ​λος ἀ​να​δεί​ξας δι​ά τῆς συ​ζυ​γί​ας· ἕ​νε​κεν γάρ τού​του κα​τα​λεί​ψει ἄν​θρω​πος τόν πα​τέ​ρα αὐ​τοῦ καί τήν μη​τέ​ρα καί​ προ​σκολ​λη​θή​σε​ται τῇ ἰ​δί​ᾳ γυ​ναι​κί, καί ἔ​σο​νται οἱ δύ​ο εἰς σάρ​κα μί​αν· καί οὕς ὁ Θε​ός συ​νέ​ζευ​ξεν, ἄν​θρω​πος μή χω​ρι​ζέ​τῳ· ὁ τόν θε​ρά​πο​ντά σου Ἀ​βρα​άμ εὐ​λο​γή​σας καί δι​α​νοί​ξας τήν μή​τραν Σάρ​ρας καί πα​τέ​ρα πλή​θους ἐ​θνῶν ποι​ή​σας· ὁ τόν Ἰ​σα​άκ τῇ Ρε​βέκ​κα χα​ρι​σά​με​νος καί τόν τό​κον αὐ​τῆς εὐ​λο​γή​σας· ὁ τόν Ἰ​α​κώβ καί τῇ Ρα​χήλ συ​νά​ψας καί ἐξ αὐ​τοῦ τούς δώ​δε​κα Πα​τρι​άρ​χας ἀ​να​δεί​ξας· ὁ τόν Ἰ​ω​σήφ καί τήν Ἀ​συ​νέθ συ​ζεύ​ξας, καρ​πόν παι​δο​ποι​ῒaς αὐ​τοῖς τόν Ἐ​φραίμ καί τόν Μαν​να​σῆν χα​ρι​σά​με​νος· ὁ τόν Ζα​χα​ρί​αν καί τήν Ἐ​λι​σά​βετ προσ​δε​ξά​με​νος καί Πρό​δρο​μον τόν τό​κον αὐ​τῶν ἀ​να​δεί​ξας· ὁ ἐκ τῆς ρί​ζης Ἰ​εσ​σαί τό κα​τά σάρ​κα βλα​στή​σας τήν ἀ​ει​πάρ​θε​νον καί ἐξ αὐ​τῆς σαρ​κω​θείς καί τε​χθείς εἰς σω​τη​ρί​αν τοῦ γέ​νους τῶν ἀν​θρώ​πων· ὁ δι​ά τήν ἄ​φρα​στόν  σου δω​ρε​άν καί πολ​λήν ἀ​γα​θό​τη​τα πα​ρα​γε​νό​με​νος ἐν Κα​νᾷ τῆς Γα​λι​λαί​ας καί τόν ἐ​κεῖ​σε γά​μον εὐ​λο​γή​σας, ἵ​να φα​νε​ρώ​σης, ὅ​τι σόν θέ​λη​μα ἐ​στίν ἡ ἔν​νο​μος συ​ζυ​γί​α καί ἡ ἐξ αὐ​τῆς παι​δο​ποι​ῒa· αὐ​τός, δέ​σπο​τα πα​νά​γι​ε, πρόσ​δε​ξαι τήν δέ​η​σιν ἡ​μῶν τῶν ἱ​κε​τῶν σου, ὡς ἐ​κεῖ​σε, καί ἐ​νταῦ​θα πα​ρα​γε​νό​με​νος τῇ ἀ​ο​ρά​τῳ σου ἐ​πι​στα​σί​ᾳ· εὐ​λό​γη​σον τόν γά​μον τοῦ​τον, καί πα​ρά​σχου τοῖς δού​λοις σου τού​τοις ( τῷ δεῖ​νι) καί τῇ (δεῖ​νι) ζω​ήν εἰ​ρη​νι​κήν, μα​κρο​η​μέ​ρευ​σιν, σω​φρο​σύ​νην, τήν εἰς ἀλ​λή​λους ἀ​γά​πην ἐν τῶ συν​δέ​σμῳ τῆς εἰ​ρή​νης, σπέρ​μα μα​κρό​βι​ον, τήν ἐ​πί τέ​κνοις χά​ριν, τόν ἀ​μα​ρά​ντι​νον τῆς δό​ξης στέ​φα​νον. ἀ​ξί​ω​σον αὐ​τούς ἰ​δεῖν τέ​κνα τέ​κνων, τήν κοί​την αὐ​τῶν ἀ​νε​πί​βού​λευ​τον δι​α​τή​ρη​σον· καί δός αὐ​τοῖς ἀ​πό τῆς δρό​σου τοῦ οὐ​ρα​νοῦ ἄ​νω​θεν καί ἀ​πό τῆς ποι​ό​τη​τος τῆς γῆς. Ἔ​μπλη​σον τούς οἴ​κους αὐ​τῶν σί​του, οἴ​νου καί ἐ​λαί​ου καί πά​σης ἀ​γα​θω​σύ​νης, ἴ​να με​τα​δι​δῶ​σι καί τοῖς χρεί​αν ἔ​χου​σι, δω​ρού​με​νος ἅ​μα καί τοῖς συ​μπα​ροῦ​σι πά​ντα τά πρός σω​τη​ρί​αν αἰ​τή​μα​τα.

Ὅ​τι Θε​ός ἐ​λέ​ους, οἰ​κτιρ​μῶν καί φι​λαν​θρω​πί​ας ὑ​πάρ​χεις καί σοί τήν δό​ξαν ἀ​να​πέ​μπο​μεν σύν τῷ ἀ​νάρ​χῳ σου Πα​τρί καί τῷ πα​να​γί​ῳ καί ἀ​γα​θῷ καί ζω​ο​ποι​ῳ σου Πνεύ​μα​τι νῦν καί ἀ​εί καί εἰς τούς αἰ​ῶ​νας τῶν αἰ​ώ​νων. 

Ὁ λα​ός:  Ἀ​μήν.

Ὁ ἱ​ε​ρεύς: 

 Ἐκ​φώ​νως:) Ὅ​τι πρέ​πει σοι πᾶ​σα δό​ξα, τι​μὴ καὶ προ​σκύ​νη​σις, τῷ Πα​τρὶ καὶ τῷ Υἱ​ῷ καὶ τῷ Ἁ​γί​ῳ Πνεύ​μα​τι, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.  

Ὁ λα​ός:   Ἀ​μήν. (καί ψάλλει τό πρῶτον Ἀντίφωνο μέ τούς στίχους)

Μάκαριοι πάντες οἱ φοβούμενοι τόν Κύριον.

Ταῖς πρεσβείαις τῆς Θεοτόκου, Σῶτερ, σῶσον ἡμᾶς

Οἱ   πορευόμενοι ἐν ταῖς ὁδοῖς αὐτοῦ.   Ταῖς πρεσβείαις τῆς Θεοτόκου....

Τούς πόνους τῶν καρπῶν σου φάγεσαι.... Ταῖς πρεσβείαις τῆς Θεοτόκου....

Δόξα... καί νῦν... Ταῖς πρεσβείαις τῆς Θεοτόκου....
Ὁ διάκονος:  

Ἔτι καὶ ἔτι ἐν εἰρήνῃ τοῦ Κυρίου δεηθῶμεν.  

Ὁ λαός: Κύριε ἐλέησον.  

Ὁ διάκονος:  Ἀ​ντι​λα​βοῦ, σῶ​σον, ἐ​λέ​η​σον καὶ δι​α​φύ​λα​ξον ἡ​μᾶς ὁ Θε​ὸς τῇ σῇ χά​ρι​τι.  

Ὁ λαός: Κύριε ἐλέησον.  

Ὁ διάκονος:   Τῆς Πα​να​γί​ας, ἀ​χρά​ντου, ὑ​πε​ρευ​λο​γη​μέ​νης, ἐν​δό​ξου, δε​σποί​νης ἡ​μῶν Θε​ο​τό​κου καὶ ἀ​ει​παρ​θέ​νου Μα​ρί​ας, με​τὰ πά​ντων τῶν ἁ​γί​ων μνη​μο​νεύ​σα​ντες, ἑ​αυ​τοὺς καὶ ἀλ​λή​λους καὶ πᾶ​σαν τὴν ζω​ὴν ἡ​μῶν Χρι​στῷ τῷ Θε​ῷ πα​ρα​θώ​με​θα.  

Ὁ λα​ός:  

Ὑ​πε​ρα​γί​α Θε​ο​τό​κε, σῶ​σον ἡ​μᾶς - Σοὶ Κύ​ρι​ε.

Ὁ διάκονος: Τοῦ Κυρίου δεηθῶμεν.

Ὁ λαός: Κύριε, ἐλέησον.

Ὁ ἱερεύς:

         Εὐ​λο​γη​τός εἶ Κύ​ρι​ε ὁ Θε​ός ἡ​μῶν, ὁ τοῦ μυ​στι​κοῦ καί ἀ​χρά​ντου γά​μου ἱ​ε​ρουρ​γός καί τοῦ σω​μα​τι​κοῦ νο​μο​θέ​της, ὁ τῆς ἀ​φθαρ​σί​ας φύ​λαξ καί τῶν βι​ο​τι​κῶν ἀ​γα​θός οἰ​κο​νό​μος· αὐ​τός καί νῦν, δέ​σπο​τα, ὁ ἐν ἀρ​χῇ πλά​σας τόν ἄν​θρω​πον καί θέ​με​νος αὐ​τόν ὡς βα​σι​λέ​α τῆς κτί​σε​ως καί εἰ​πών:«Οὐ κα​λόν εἶ​ναι τόν ἄν​θρω​πον μό​νον ἐ​πί τῆς γῆς· ποι​ή​σω​μεν αὐ​τῷ βο​η​θόν κα​τ' αὐ​τόν»· καί λα​βών μί​αν τῶν πλευ​ρῶν αὐ​τοῦ ἔ​πλα​σας γυ​ναῖ​κα, ἥν ἰ​δών Ἀ​δάμ εἶ​πε: «Tοῦ​το νῦν ὀ​στοῦν ἐκ τῶν  ὀ​στῶν μου καί σάρ​ξ ἐκ τῆς σαρ​κός μου·  αὕ​τη κλη​θή​σε​ται γυ​νή, ὅ​τι ἐκ τοῦ ἀν​δρός αὐ​τῆς ἐ​λή​φθη αὕ​τη· ἕ​νε​κεν τού​του κα​τα​λεί​ψει ἄν​θρω​πος τόν πα​τέ​ρα αὐ​τοῦ καί τήν μη​τέ​ρα καί προ​σκο​λη​θή​σε​ται πρός τήν γυ​ναῖ​κα αὐ​τοῦ καί ἔ​σο​νται οἱ δύ​ο εἰς σάρ​κα μί​αν»· καί «  οὕς ὁ Θε​ός συ​νέ​ζευ​ξεν, ἄν​θρω​πος μή χω​ρι​ζέ​τῳ»·  αὐ​τός καί νῦν, δέ​σπο​τα Κύ​ρι​ε, ὁ Θε​ός ἡ​μῶν, κα​τά​πεμ​ψον τήν χά​ριν σου τήν ἐ​που​ρά​νι​ον ἐ​πί τούς δού​λους σου τού​τους (τόν δεῖ​να) καί τήν (δεῖ​να) καί δός τῇ παι​δί​σκῃ ταύ​τῃ ἐν πᾶ​σι ὑ​πο​τα​γῆ​ναι τῷ ἀν​δρί καί​τόν δοῦ​λον σου τοῦ​τον εἶ​ναι εἰς κε​φα​λήν τῆς γυ​ναι​κός, ὅ​πως βι​ώ​σω​σι κα​τά τό θέ​λη​μά σου. Εὐ​λό​γη​σον αὐ​τούς, Κύ​ρι​ε ὁ Θε​ός ἡ​μῶν, ὡς εὐ​λό​γη​σας τόν Ἀ​βρα​άμ καί τήν Σάρ​ραν. Εὐ​λό​γη​σον αὐ​τούς,  Κύ​ρι​ε ὁ Θε​ός ἡ​μῶν,ὡς εὐ​λό​γη​σας τόν Ἰ​σα​άκ καί τήν Ρε​βέκ​καν. Εὐ​λό​γη​σον αὐ​τούς, Κύ​ρι​ε ὁ Θε​ός ἡ​μῶν, ὥς εὐ​λό​γη​σας τόν Ἰ​ω​σήφ καί τήν Ἀ​συ​νέθ. Εὐ​λό​γη​σον αὐ​τούς, Κύ​ρι​ε ὁ Θε​ός ἡ​μῶν, ὡς εὐ​λό​γη​σας Μω​σέ​α καί Σεπ​φό​ραν. Εὐ​λό​γη​σον αὐ​τούς, Κύ​ρι​ε ὁ Θε​ός ἡ​μῶν, ὡς εὐ​λό​γη​σας Ἰ​ωα​κείμ καί τήν Ἄν​να. Εὐ​λό​γη​σον αὐ​τούς, Κύ​ρι​ε ὁ Θε​ός ἡ​μῶν, ὡς εὐ​λό​γη​σας Ζα​χα​ρί​αν καί τήν Ἐ​λι​σά​βετ. Δι​α​φύ​λα​ξον αὐ​τούς, Κύ​ρι​ε ὁ Θε​ός ἡ​μῶν, ὡς δι​ε​φύ​λα​ξας τόν Νῶ​ε ἐν τῇ Κι​βω​τῷ. Δι​α​φύ​λα​ξον αὐ​τούς, Κύ​ρι​ε ὁ Θε​ός ἡ​μῶν, ὡς δι​ε​φύ​λα​ξας τόν Ἰ​ω​νᾶν ἐν τῇ κοι​λί​ᾳ τοῦ κή​τους. Δι​α​φύ​λα​ξον αὐ​τούς, Κύ​ρι​ε ὁ Θε​ός ἡ​μῶν, τούς ἁ​γί​ους τρεῖς παῖ​δας ἐκ τοῦ πυ​ρός, κα​τα​πέμ​ψας αὐ​τοῖς δρό​σον οὐ​ρά​νι​ον· καί ἔλ​θοι ἐ​π' αὐ​τούς ἡ χα​ρά ἐ​κεί​νη, ἡ χα​ρά ἐ​κεί​νη ἥν ἔ​σχεν ἡ μα​κα​ρί​α Ἑ​λέ​νη, ὅ​τε εὕ​ρε τόν τί​μι​ον Σταυ​ρόν. Μνη​μό​νευ​σον αὐ​τῶν , Κύ​ρι​ε ὁ Θε​ός ἡ​μῶν, ὡς ἐ​μνη​μό​νευ​σας τοῦ Ἐ​νώχ, τοῦ Σήμ, τοῦ Ἠ​λί​α. Μνη​μό​νευ​σον αὐ​τῶν, Κύ​ρι​ε ὁ Θε​ός ἡ​μῶν, ὡς ἐ​μνη​μό​νευ​σας τῶν ἁ​γί​ων σου τεσ​σα​ρά​κο​ντα μαρ​τύ​ρων κα​τα​πέμ​ψας αὐ​τοῖς οὐ​ρα​νό​θεν τούς στε​φά​νους. Μνη​μό​νευ​σον, Κύ​ρι​ε ό Θε​ός ἡ​μῶν, καί τῶν ἀ​να​θρε​ψά​ντων αὐ​τούς γο​νέ​ων· ὅ​τι εὐ​χαί γο​νέ​ων στη​ρί​ζου​σι θε​μέ​λι​α οἴ​κων. Μνη​μό​νευ​σον, Κύ​ρι​ε ὀ Θε​ός ἡ​μῶν τῶν δού​λων σου τῶν πα​ρα​νύμ​φων, τῶν συ​νελ​θό​ντων εἰς τήν χα​ράν ταύ​την. Μνη​μό​νευ​σον, Κύ​ρι​ε ὁ Θε​ός ἡ​μῶν, τοῦ δού​λου σου (τοῦ​δε) καί τῆς δού​λης σου (τῆσ​δε) καί εὐ​λό​γη​σον αὐ​τούς. Δός αὐ​τοῖς καρ​πόν κοι​λί​ας, καλ​λι​τε​κνί​αν, ὁ​μό​νοι​αν ψυ​χῶν καί σω​μά​των.Ὕ​ψω​σον αὐ​τούς ὡς τάς κέ​δρους τοῦ Λι​βά​νου, ὡς ἄ​μπε​λον εὐ​κλη​μα​τοῦ​σαν.  Δώ​ρη​σαι αὐ​τοῖς σπέρ​μα στά​χυ​ος, ἵ​να, πᾶ​σαν αὐ​τάρ​κει​αν ἔ​χο​ντες, πε​ρισ​σεύ​σω​σιν εἰς πᾶν ἔρ​γον ἀ​γα​θόν καί σοί εὐ​ά​ρε​στον. καί ἴ​δω​σιν υἱ​ούς τῶν υἱ​ῶν αὐ​τῶν, ὡς νε​ό​φυ​τα ἐ​λαι​ῶν κύ​κλῳ τῆς τρα​πέ​ζης αὐ​τῶν· καί εὐ​α​ρε​στή​σα​ντες ἐ​νώ​πι​όν σου, λάμ​ψω​σιν ὡς φω​στῆ​ρες ἐν οὐ​ρα​νῷ, ἐν σοί τῷ Κυ​ρί​ῳ ἡ​μῶν· ᾧ πρέ​πει πᾶ​σα δό​ξα, κρά​τος τι​μή καί προ​σκύ​νη​σις, νῦν καί ἀ​εί καί εἰς τούς αἰ​ῶ​νας τῶν αἰ​ώ​νων.

Ὁ λα​ός : Ἀ​μήν.

Ἐκ​φώ​νως:)  Ὅ​τι σὸν τὸ κρά​τος καὶ σοῦ ἐ​στιν ἡ βα​σι​λεί​α καὶ ἡ δύ​να​μις καὶ ἡ δό​ξα, τοῦ Πα​τρὸς καὶ τοῦ Υἱ​οῦ καὶ τοῦ Ἁ​γί​ου Πνεύ​μα​τος, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.  

Ὁ λα​ός:    Ἀ​μήν.  

Καὶ ψάλ​λει τὸ δεύ​τε​ρον ἀ​ντί​φω​νον.

Στίχ. Μα​κά​ρι​ος εἶ καί κα​λῶς σοι ἔ​σται.   

Σῶ​σον ἡ​μᾶς, Υἱ​ὲ Θε​οῦ, ὁ  εὐ​λο​γή​σας τόν γά​μον ἐν Κα​νᾷ, ψάλ​λο​ντάς Σοι ἀλ​λη​λού​ϊα. 

Στιχ. Ἡ γυ​νή σου ·ως ἄ​μπε​λος εὐ​θυ​νοῦ​σα ἐν τοῖς κλί​τε​σι τῆς οἰκίας σου. Σῶσον ἡμᾶς, Υἱὲ Θεοῦ...

Στιχ. Οἱ υἱοί σου ὡς νεόφυτα ἐλαιῶν κύκλῳ τῆς τραπέζης σου. Σῶσον ἡμᾶς, Υἱὲ Θεοῦ

Δόξα Πατρὶ καὶ Υἱῷ καὶ Ἁγίῳ Πνεύματι.  

Καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν.  

Ὁ Μο​νο​γε​νὴς Υἱ​ὸς καὶ Λό​γος τοῦ Θε​οῦ, ἀ​θά​να​τος ὑ​πάρ​χων καὶ κα​τα​δε​ξά​με​νος δι​ὰ τὴν ἡ​με​τέ​ραν σω​τη​ρί​αν σαρ​κω​θῆ​ναι ἐκ τῆς ἁ​γί​ας Θε​ο​τό​κου καὶ ἀ​ει​παρ​θέ​νου Μα​ρί​ας, ἀ​τρέ​πτως ἐ​ναν​θρω​πή​σας, σταυ​ρω​θείς τε Χρι​στὲ ὁ Θε​ός, θα​νά​τῳ θά​να​τον πα​τή​σας, εἷς ὢν τῆς Ἁ​γί​ας Τρι​ά​δος, συν​δο​ξα​ζό​με​νος τῷ Πα​τρὶ καὶ τῷ ἁ​γί​ῳ Πνεύ​μα​τι, σῶ​σον ἡ​μᾶς. 

Ὁ δι​ά​κο​νος:   Ἔ​τι  καὶ  ἔ​τι...  

Ὁ λα​ός:   Κύριε, ἐλέησον. 

Ὁ δι​ά​κο​νος:  Ἀ​ντι​λα​βοῦ, σῶ​σον...  

Ὁ λα​ός:  Κύριε, ἐλέησον 

Ὁ δι​ά​κο​νος:  Τῆς Πα​να​γί​ας ἀ​χρά​ντου...  

Ὁ λα​ός:   Σοί   Κύριε. 

Ὁ διάκονος:    Τοῦ  Κυρίου δεηθῶμεν. 

Ὁ λαός:   Κύριε, ἐλέησον.

Ὁ ἱερεύς:   ἐνώπιον τοῦ ἀνδρογύνου.


Ὁ Θε​ός ὁ ἅ​γι​ος, ὁ πλά​σας ἐκ χο​ός τόν  ἄν​θρω​πον, καί ἐκ τῆς πλευ​ρᾶς αὐ​τοῦ ἀ​νοι​κο​δο​μή​σας γυ​ναῖ​κα καί συ​ζευ​ξας αὐ​τῷ βο​η​θόν κα​τ' αὐ​τόν, δι​ά τό οὕ​τως ἀ​ρέ​σαι τῇ σῇ με​γα​λει​ό​τη​τι, μή μό​νον εἶ​ναι τόν ἄν​θρω​πον ἐ​πί τῆς γῆς· αὐ​τός καί νῦν, δέ​σπο​τα, ἐ​ξα​πό​στει​λον τήν χεῖ​ρα σου ἐξ ἁ​γί​ου κα​τοι​κη​τη​ρί​ου σου καί ἅρ​μο​σον
τόν δοῦ​λον σου (τόν​δε) καί τήν δού​λην σου (τήν​δε), ὅ​τι πα​ρά σοῦ ἁρ​μό​ζε​ται ἀν​δρί γυ​νή. Σύ​ζευ​ξον αὐ​τούς ἐν ὁ​μο​φρο​σύ​νη, στε​φά​νω​σον αὐ​τούς εἰς σάρ​κα μί​αν, χά​ρι​σαι αὐ​τοῖς καρ​πόν κοι​λί​ας, εὐ​τε​κνί​ας ἀ​πό​λαυ​σιν.

 (Ἐκφώνως:)  Ὅτι  σόν τό κράτος καί σοῦ ἐστιν ἡ βασιλεία καί ἡ δύναμις καί ἡ δόξα τοῦ Πατρός καὶ τοῦ Υἱοῦ καὶ τοῦ ἁγίου  Πνεύματος, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ λαός:   Ἀμήν.  Καί ψάλλει τό Γ'Ἀντίφωνο.

Στίχ.  Ἰ​δού οὕ​τως εὐ​λο​γη​θή​σε​ται ἄν​θρω​πος ὁ φο​βού​με​νος τόν Κύ​ρι​ον.

Ἀπολυτίκιον. Ὴχος α.`  Τῆς ἐρήμου πολίτης.....


Τόν ἐν γά​μου ἀ​θλή​σει στε​φα​νί​την γε​νό​με​νον· ἔν​δο​ξον χο​ρόν θε​ω​ρού​ντων τῆς Τρι​ά​δος τήν ἔλ​λαμ​ψιν, ὅ​μοῦ σύν τοῖς ὁ​σί​οις μο​να​σταῖς, καί νέ​φει ἱ​ε​ρῷ μαρ​τυ​ρι​κῷ, ὑ​μνή​σω​μεν πρε​πό​ντως καί τα​πει​νῶς πρός τόν δε​σπό​την εἴ​πω​μεν·  δό​ξα τῇ σῇ προ​νοί​ᾳ πα​ντουρ​γέ, δό​ξα τῇ εὐ​σπλα​χνί​ᾳ σου, δό​ξα τῇ χε​ο​μέ​νῃ σου πολ​λῇ ἐν μυ​στη​ρί​οις σου Χά​ρι​τι.


Ψαλλομένου τοῦ τρίτου ἀντιφώνου γίνεται ἡ μικρὰ Εἴσοδος τοῦ Εὐαγγελίου. Λαβὼν ὁ ἱερεὺς τὸ Εὐαγγέλιον, δίδωσι τῷ διακόνῳ, καὶ οὕτως ἐξελθόντες ἀμφότεροι διὰ τοῦ βορείου μέρους, προπορευομένων αὐτῶν λαμπάδων ἢ καὶ ἑξαπτερύγων, ποιοῦσι τὴν μικρὰν εἴσοδον, καὶ στάντες ἐν τῷ μέσῳ τοῦ ναοῦ κλίνουσιν ἀμφότεροι τὰς κεφαλάς·   

Ὁ διάκονος:   Τοῦ Κυρίου δεηθῶμεν.  

Ὁ λαός:  Κύριε ἐλέησον.  

Ὁ ἱ​ε​ρεὺς λέ​γει μυ​στι​κῶς τὴν εὐ​χὴν τῆς Εἰ​σό​δου:   

Δέ​σπο​τα Κύ​ρι​ε, ὁ Θε​ὸς ἡ​μῶν, ὁ κα​τα​στή​σας ἐν οὐ​ρα​νοῖς τά​γμα​τα καὶ στρα​τι​ὰς ἀγ​γέ​λων καὶ ἀρ​χαγ​γέ​λων, εἰς λει​τουρ​γί​αν τῆς σῆς δό​ξης, ποί​η​σον σὺν τῇ εἰ​σό​δῳ ἡ​μῶν, εἴ​σο​δον ἁ​γί​ων ἀγ​γέ​λων γε​νέ​σθαι, συλ​λει​τουρ​γού​ντων ἡ​μῖν καὶ συν​δο​ξο​λο​γού​ντων τὴν σὴν ἀ​γα​θό​τη​τα. Ὅ​τι πρέ​πει σοι πᾶ​σα δό​ξα, τι​μὴ καὶ προ​σκύ​νη​σις, τῷ Πα​τρὶ καὶ τῷ Υἱ​ῷ καὶ τῷ Ἁ​γί​ῳ Πνεύ​μα​τι, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων. Ἀ​μήν.  

Ὁ διάκονος πρὸς τὸν ἱερέα: 

Εὐ​λό​γη​σον Δέ​σπο​τα τὴν ἁ​γί​αν εἴ​σο​δον.

  Ὁ ἱερεὺς σφραγίζει τὰς ἁγίας θύρας λέγων:   


Εὐ​λο​γη​μέ​νη ἡ εἴ​σο​δος τῶν ἁ​γί​ων σου, Κύ​ρι​ε, πά​ντο​τε· νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.  

Ὁ λαός :   Ἀμήν.  

Εἶ​τα ὁ δι​ά​κο​νος ἀ​πέρ​χε​ται πρὸς τὸν ἱ​ε​ρέ​α καὶ ἀ​σπά​ζε​ται τὸ Εὐ​αγ​γέ​λι​ον, εἰ πά​ρε​στιν· εἰ δὲ μή, ἀ​σπά​ζε​ται τοῦ​το ὁ ἱ​ε​ρεύς. Πλη​ρω​θέ​ντος δὲ τοῦ τε​λευ​ταί​ου τρο​πα​ρί​ου, ὁ δι​ά​κο​νος στὰς ἐν τῷ μέ​σῳ τοῦ να​οῦ, ἔ​μπρο​σθεν τοῦ ἱ​ε​ρέ​ως, λέ​γει ἐκ​φώ​νως:  

Σοφία· Ὀρθοί.  

Ὁ ἱερεὺς καὶ ὁ διάκονος εἰσέρχονται διὰ τῆς ὡραίας πύλης εἰς τὸ Ἱερόν. Ὁ διάκονος ἀποτίθησιν ἐπὶ τῆς ἁγίας Τραπέζης τὸ ἱερὸν Εὐαγγέλιον. Ὁ λαὸς ψάλλει τὸ εἰσοδικόν:   

Δεῦτε προσκυνήσωμεν καὶ προσπέσωμεν Χριστῷ.  

 Ὁ λαός :   Σῶσον ἡμᾶς Υἱὲ Θεοῦ, ὁ ἀναστὰς ἐκ νεκρῶν (ἢ ὁ ἐν Ἁγίοις θαυμαστός), ψάλλοντάς σοι· Ἀλληλούϊα. 
Ὁ χορὸς τὰ Ἀπολυτίκια. Εἶτα τὸ Κοντάκιον τῆς Ἐκκλησιαστικῆς περιόδου.  Καί ἐν συνεχείᾳ γίνεται ῃ στέψις.

Η  ΣΤΕΨΙΣ

Ὁ ἱ​ε​ρεύς λαμ​βά​νει τά στέ​φα​να, τά εὐ​λο​γεῖ σταυ​ρο​ει​δῶς ἐ​πί τοῦ  ἱ​ε​ροῦ Εὐ​αγ​γε​λί​ου, λέ​γο​ντας, εἰς τό ὄ​νο​μα τοῦ Πα​τρός.... καί ἀρ​χί​ζο​ντας ἀ​πό τόν νυμ​φί​ο, τόν σφρα​γί​ζει δι​ά τῶν στε​φά​νων, λέ​γο​ντας:

Στέφεται ὁ δοῦλος τοῦ  Θεοῦ ὁ (δεῖνα) τήν δούλην τοῦ Θεοῦ τήν (δεῖνα) εἰς τό ὄνομα τοῦ Πατρός καί τοῦ Υἱοῦ καί τοῦ ἁγίου Πνεύματος. Ἀμήν. (τρίς) 

Κατόπιν κατά τόν ἴδιον τρόπο σφραγίζει τή νύμφη, λέγοντας:

Στέφεται ἡ δούλη τοῦ Θεοῦ ἡ (δεῖνα) τόν δοῦλο τοῦ Θεοῦ τόν (δεῖνα) εἰς τό ὄνομα τοῦ Πατρός καί τοῦ Υἱοῦ καί τοῦ ἁγίου Πνεύματος. Ἀμήν. (τρίς)

Κα​τό​πιν, ὁ ἱ​ε​ρεύς, θέ​τει τά στέ​φα​να εἰς τάς κε​φα​λάς τῶν νε​ο​νύμ​φων, σταυ​ρό​νω​ντας τά χεῖ​ρας του τρίς  καί ψάλ​λει :

Κύ​ρι​ε ὁ Θε​ός ἡ​μῶν, δό​ξῃ καί τι​μῇ στε​φά​νω​σον αὐ​τούς. ( Τό αὐτό ἐπαναλαμβάνουν καί οἱ χοροί) καί ὁ παράνυμφος ἀλλάζει τά στέφανα.

Ὁ διάκονος: Τοῦ Κυρίου δεηθῶμεν.

Ὁ λαός:        Κύριε, ἐλέησον.

Ὁ ἱερεὺς μυστικῶς τὴν εὐχὴν τοῦ Τρισαγίου:   

Ὁ Θε​ὸς ὁ ἅ​γι​ος, ὁ ἐν ἁ​γί​οις ἀ​να​παυ​ό​με​νος, ὁ τρι​σα​γί​ῳ φω​νῇ ὑ​πὸ τῶν Σε​ρα​φεὶμ ἀ​νυ​μνού​με​νος καὶ ὑ​πὸ τῶν Χε​ρου​βεὶμ δο​ξο​λο​γού​με​νος καὶ ὑ​πὸ πά​σης ἐ​που​ρα​νί​ου δυ​νά​με​ως προ​σκυ​νού​με​νος, ὁ ἐκ τοῦ μὴ ὄ​ντος εἰς τὸ εἶ​ναι πα​ρα​γα​γὼν τὰ σύ​μπα​ντα· ὁ κτί​σας τὸν ἄν​θρω​πον κα​τ' εἰ​κό​να σὴν καὶ ὁ​μοί​ω​σιν καὶ πα​ντί σου χα​ρί​σμα​τι κα​τα​κο​σμή​σας· ὁ δι​δοὺς αἰ​τοῦ​ντι σο​φί​αν καὶ σύ​νε​σιν καὶ μὴ πα​ρο​ρῶν ἁ​μαρ​τά​νο​ντα, ἀλ​λὰ θέ​με​νος ἐ​πὶ σω​τη​ρί​ᾳ με​τά​νοι​αν· ὁ κα​τα​ξι​ώ​σας ἡ​μᾶς τοὺς τα​πει​νοὺς καὶ ἀ​να​ξί​ους δού​λους σου καὶ ἐν τῇ ὥ​ρᾳ ταύ​τῃ στῆ​ναι κατενώπιον τῆς δό​ξης τοῦ ἁ​γί​ου σου θυ​σι​α​στη​ρί​ου καὶ τὴν ὀ​φει​λο​μέ​νην σοι προ​σκύ​νη​σιν καὶ δο​ξο​λο​γί​αν προ​σά​γειν· Αὐ​τός, Δέ​σπο​τα, πρόσ​δε​ξαι καὶ ἐκ στό​μα​τος ἡ​μῶν τῶν ἁ​μαρ​τω​λῶν τὸν τρι​σά​γι​ον ὕ​μνον καὶ ἐ​πί​σκε​ψαι ἡ​μᾶς ἐν τῇ χρη​στό​τη​τί σου. Συγ​χώ​ρη​σον ἡ​μῖν πᾶν πλημ​μέ​λη​μα ἑ​κού​σι​όν τε καὶ ἀ​κού​σι​ον· ἁ​γί​α​σον ἡ​μῶν τὰς ψυ​χὰς καὶ τὰ σώ​μα​τα· καὶ δὸς ἡ​μῖν ἐν ὁ​σι​ό​τη​τι λα​τρεύ​ειν σοι πά​σας τὰς ἡ​μέ​ρας τῆς ζω​ῆς ἡ​μῶν· πρε​σβεί​αις τῆς ἁ​γί​ας Θε​ο​τό​κου καὶ πά​ντων τῶν ἁ​γί​ων, τῶν ἀ​π' αἰ​ῶ​νός σοι εὐ​α​ρε​στη​σά​ντων. 
Ὁ ἱερεύς:   Ὅτι ἅγιος εἶ ὁ Θεὸς ἡμῶν καὶ σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ Ἁγίῳ Πνεύματι, νῦν καὶ ἀεί.  

Ὁ διάκονος:   Καὶ εἰς τοὺς αἰῶνας τῶν αἰώνων.  

Ὁ λαός:   Ἀμήν.  

Καὶ ψάλλει τὸν τρισάγιον ὕμνον:

Ἅγιος ὁ Θεός, ἅγιος ἰσχυρός, ἅγιος ἀθάνατος, ἐλέησον ἡμᾶς (τρίς). Ὁ β΄ χορός: Δόξα Πατρὶ καὶ Υἱῷ καὶ Ἁγίῳ Πνεύματι. Ὁ α΄ χορός: Καὶ νῦν καὶ ἀεὶ καὶ εἰς τοὺς αἰῶνας τῶν αἰώνων, Ἀμήν. Ὁ β΄ χορός: Ἅγιος ἀθάνατος, ἐλέησον ἡμᾶς. Ὁ διάκονος: Δύναμις. Ὁ α΄ χορός: Ἅγιος ὁ Θεός, ἅγιος ἰσχυρός, ἅγιος ἀθάνατος, ἐλέησον ἡμᾶς.  

Εἶτα ὁ ἱερεὺς καὶ ὁ διάκονος λέγουσιν ἐναλλὰξ τὸν Τρισάγιον ὕμνον, ποιοῦντες ὁμοῦ τρία προσκυνήματα μετὰ σταυρῶν ἔμπροσθεν τῆς ἁγίας Τραπέζης. Μετὰ ταῦτα ὁ διάκονος πρὸς τὸν ἱερέα:  

Κέλευσον, Δέσποτα.  

Ἀπέρχονται εἰς τὴν καθέδραν, ἢ τὴν Πρόθεσιν, τοῦ ἱερέως λέγοντος:   

Εὐλογημένος ὁ ἐρχόμενος ἐν ὀνόματι Κυρίου. 

Καὶ ἐπανερχομένων, ὁ διάκονος:   

Εὐλόγησον, Δέσποτα, τὴν ἄνω καθέδραν.

Ὁ ἱερεύς:  

Εὐλογημένος εἶ, ὁ ἐπὶ θρόνου δόξης τῆς βασιλείας σου, ὁ καθήμενος ἐπὶ τῶν Χερουβείμ, πάντοτε· νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν.  

         Μετὰ τὴν συμπλήρωσιν τοῦ Τρισαγίου ὁ διάκονος, ἐλθὼν ἔμπροσθεν τῶν ἁγίων θυρῶν, λέγει:  

Πρόσχωμεν. 
Ὁ ἀναγνώστης ἐκφωνεῖ τὸν στίχον τοῦ Προκειμένου καὶ τὴν ἐπιγραφὴν τοῦ ἀποστολικοῦ ἀναγνώσματος. 

Ὁ διάκονος:   Σοφία. Πρόσχωμεν.  

Καὶ ὁ ἀναγνώστης ἀναγινώσκει τὴν περικοπὴν ἐκ τῆς Ἀκολουθίας τοῦ Γάμου, πληρωθέντος αὐτῆς, λέγει ὁ ἱερεύς:   

Εἰρήνη σοι τῷ ἀναγινώσκοντι. 

Ὁ  λαός:   Ἀλληλούϊα (τρίς).  

ὁ δὲ ἱερεὺς ἀναγινώσκει μυστικῶς πρὸ τῆς ἁγίας Τραπέζης ταύτην τὴν εὐχήν:   

Ἔλ​λαμ​ψον ἐν ταῖς καρ​δί​αις ἡ​μῶν, φι​λάν​θρω​πε, Δέ​σπο​τα, τὸ τῆς Σῆς θε​ο​γνω​σί​ας ἀ​κή​ρα​τον φῶς, καὶ τοὺς τῆς δι​α​νοί​ας ἡ​μῶν δι​ά​νοι​ξον ὀ​φθαλ​μοὺς εἰς τὴν τῶν εὐ​αγ​γε​λι​κῶν Σου κη​ρυ​γμά​των κα​τα​νό​η​σιν. Ἔν​θες ἡ​μῖν καὶ τὸν τῶν μα​κα​ρί​ων Σου ἐ​ντο​λῶν φό​βον, ἵ​να τὰς σαρ​κι​κὰς ἐ​πι​θυ​μί​ας πά​σας κα​τα​πα​τή​σα​ντες, πνευ​μα​τι​κὴν πο​λι​τεί​αν με​τέλ​θω​μεν, πά​ντα τὰ πρὸς εὐ​α​ρέ​στη​σιν τὴν Σὴν καὶ φρο​νοῦ​ντες καὶ πράτ​το​ντες. Σὺ γὰρ εἶ ὁ φω​τι​σμὸς τῶν ψυ​χῶν καὶ τῶν σω​μά​των ἡ​μῶν, Χρι​στὲ ὁ Θε​ός, καὶ Σοὶ τὴν δό​ξαν ἀ​να​πέ​μπο​μεν, σὺν τῷ ἀ​νάρ​χῳ Σου Πα​τρὶ καὶ τῷ πα​να​γί​ῳ καὶ ἀ​γα​θῷ καὶ ζω​ο​ποι​ῷ Σου Πνεύ​μα​τι, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων. Ἀμήν. 

Ὁ δὲ Διάκονος , λαβὼν τὸ ἅγιον Εὐαγγέλιον καὶ προσελθὼν τῷ ἱερεῖ καὶ τὴν κεφαλὴν ὑποκλίνας, λέγει:   

Εὐλόγησον, δέσποτα, τὸν εὐαγγελιστὴν τοῦ ἁγίου ἐνδόξου Ἀποστόλου καὶ Εὐαγγελιστοῦ (Ματθαίου ἢ Μάρκου ἢ Λουκᾶ ἢ Ἰωάννου).  
Ὁ δὲ ἱερεὺς σφραγίζων αὐτόν, λέγει:   

Ὁ Θεός, διὰ πρεσβειῶν τοῦ ἁγίου ἐνδόξου Ἀποστόλου καὶ Εὐαγγελιστοῦ (δεῖνος) δῴη σοι ῥῆμα τῷ εὐαγγελιζομένῳ δυνάμει πολλῇ, εἰς ἐκπλήρωσιν τοῦ Εὐαγγελίου τοῦ ἀγαπητοῦ Υἱοῦ Αὐτοῦ, Κυρίου δὲ ἡμῶν Ἰησοῦ Χριστοῦ.  

Ὁ διάκονος:  Ἀμήν. Ἀμήν. Ἀμήν. Γένοιτό μοι κατὰ τὸ ῥῆμά σου.

  Εἶ​τα λα​βὼν ἐκ τῶν χει​ρῶν τοῦ ἱ​ε​ρέ​ως τὸ ἅ​γι​ον Εὐ​αγ​γέ​λι​ον καὶ προ​σκυ​νή​σας με​τ' εὐ​λα​βεί​ας, αἴ​ρει αὐ​τὸ καί, προ​πο​ρευ​ο​μέ​νων λα​μπά​δων, ἀ​πέρ​χε​ται εἰς τὸν Ἄμ​βω​να, ἐ​νῷ ὁ ἱ​ε​ρεύς, με​τὰ τὴν ἀ​νά​γνω​σιν τοῦ Ἀ​πο​στό​λου, ἀ​πὸ τῆς πύ​λης τοῦ ἱ​ε​ροῦ Βή​μα​τος ἐκ​φω​νεῖ:   

Σοφία. Ὀρθοί, ἀκούσωμεν τοῦ ἁγίου Εὐαγγελίου. Εἰρήνη πᾶσι.  

Ὁ λαός:     Καὶ τῷ πνεύματί σου.  

Ὁ διάκονος:     Ἐκ τοῦ κα​τὰ (δεῖ​να) ἁ​γί​ου Εὐ​αγ​γε​λί​ου τὸ ἀ​νά​γνω​σμα. ( Τό Εὐαγγέλιο τοῦ γάμου)  

Ὁ ἱερεύς:   Πρόσχωμεν.  

Ὁ λαός:   Δόξα Σοι, Κύριε, δόξα Σοι.  

Καὶ ἀναγινώσκει ὁ διάκονος τὴν περικοπὴν τῆς Ἀκολουθίας τοῦ Γάμου, μεθ' ὃ ἱερεὺς λέγει: 

Εἰρήνη σοι τῷ εὐαγγελιζομένῳ  

ὁ δὲ λαὸς ψάλλει ἀργῶς:   

Δόξα Σοι, Κύριε, δόξα Σοι.  

Η  ΕΚΤΕΝΗΣ

Εἶτα ὁ διάκονος, σταθεὶς πρὸ τοῦ ἱεροῦ Βήματος, λέγει τὴν Ἐκτενῆ:   

Εἴπωμεν πάντες ἐξ ὅλης τῆς ψυχῆς καὶ ἐξ ὅλης τῆς διανοίας ἡμῶν, εἴπωμεν.  

Ὁ λαός:   Κύριε ἐλέησον (τρίς).  

Ὁ διάκονος:    Κύ​ρι​ε, Πα​ντο​κρά​τορ, ὁ Θε​ὸς τῶν πα​τέ​ρων ἡ​μῶν, δε​ό​με​θά Σου, ἐ​πά​κου​σον καὶ ἐ​λέ​η​σον.  

Ὁ λαός:   Κύριε ἐλέησον (τρίς). 

Ὁ διάκονος:   Ἐλέησον ἡμᾶς, ὁ Θεός, κατὰ τὸ μέγα ἔλεός Σου, δεόμεθά Σου, ἐπάκουσον καὶ ἐλέησον.  

Ὁ λαός:   Κύριε ἐλέησον (τρίς).  

Ὁ διάκονος:   Ἔτι δεόμεθα ὑπὲρ τῶν εὐσεβῶν καὶ Ὀρθοδόξων χριστιανῶν.  

Ὁ λαός:   Κύριε ἐλέησον (τρίς). 

Ὁ διάκονος:   Ἔτι δεόμεθα ὑπὲρ τοῦ Ἀρχιεπισκόπου ἡμῶν (δεῖνος).   

Ὁ λαός:   Κύριε ἐλέησον (τρίς).  

Ὁ διάκονος:   Ἔτι δεόμεθα ὑπὲρ τῶν ἀδελφῶν ἡμῶν τῶν ἱερέων, ἱερομονάχων, ἱεροδιακόνων καὶ μοναχῶν καὶ πάσης τῆς ἐν Χριστῷ ἡμῶν ἀδελφότητος.  

Ὁ λαός:  Κύριε ἐλέησον (τρίς).  

Ὁ διάκονος:   Ἔ​τι δε​ό​με​θα ὑ​πὲρ ἐ​λέ​ους, ζω​ῆς, εἰ​ρή​νης, ὑ​γεί​ας, σω​τη​ρί​ας, ἐ​πι​σκέ​ψε​ως, συγ​χω​ρή​σε​ως καὶ ἀ​φέ​σε​ως τῶν ἁ​μαρ​τι​ῶν τῶν δού​λων τοῦ Θε​οῦ, πά​ντων τῶν εὐ​σε​βῶν καὶ ὀρ​θο​δό​ξων χρι​στι​α​νῶν τῶν κα​τοι​κού​ντων καὶ πα​ρε​πι​δη​μού​ντων ἐν τῇ πό​λει καὶ ἐ​νο​ρί​ᾳ ταύ​τῃ, τῶν ἐ​πι​τρό​πων, συν​δρο​μη​τῶν καὶ ἀ​φι​ε​ρω​τῶν τῆς ἱ​ε​ρᾶς Ἐκ​κ​λη​σί​ας ταύ​της. 

Ὁ λαός:    Κύριε ἐλέησον (τρίς). 

Ὁ διάκονος:

 Ὑ​πὲρ τοῦ εὐλογηθῆναι τόν γάμον τοῦτον, ὡς τόν ἐν Κανᾷ τῆς Γαλιλαίας τοῦ Κυ​ρί​ου δε​η​θῶ​μεν
Ὁ λαός: Κύριε, ἐλέησον.
Ὁ διάκονος:   

Ἔτι δεόμεθα ὑπὲρ τῶν νεονύμφων τῶν δούλων τοῦ Θεοῦ  δεῖνα καί δεῖνα καί τῆς σωτηρίας αὐτῶν τοῦ Κυρίου δεηθῶμεν. 

Ὁ λαός:         Κύριε ἐλέησον (τρίς).

Ὁ διάκονος:   Ὅ​πως Κύ​ρι​ος ὁ Θε​ός χα​ρί​ση​ται αὐ​τοῖς τί​μι​ον τόν γά​μον καί τήν κοί​την ἀ​μί​α​ντον τοῦ Κυ​ρί​ου δε​η​θῶ​μεν.

Ὁ λαός:   Κύριε ἐλέησον.

 Ὁ διάκονος:  Ὑ​πέρ τοῦ εὐ​φραν​θῆ​ναι αὐ​τούς ἐν ὁ​ρά​σει υἱ​ῶν αὐ​τῶν καί θυ​γα​τέ​ρων τοῦ Κυ​ρί​ου δε​η​θῶ​μεν.

Ὁ λαός: Κύριε ἐλέησον.

Ὁ διάκονος: Ἔ​τι δε​ό​με​θα ὑ​πέρ τῶν μα​κα​ρί​ων καὶ ἀ​ει​μνή​στων κτι​τό​ρων τῆς ἁ​γί​ας Ἐκ​κ​λη​σί​ας (ἢ Μο​νῆς) ταύ​της καὶ ὑ​πὲρ πά​ντων τῶν προ​α​να​παυ​σα​μέ​νων πα​τέ​ρων καὶ ἀ​δελ​φῶν ἡ​μῶν, τῶν ἐν​θά​δε εὐ​σε​βῶς κει​μέ​νων καὶ ἀ​πα​ντα​χοῦ ὀρ​θο​δό​ξων.  

Ὁ λαός: Κύριε ἐλέησον.
Ὁ διάκονος:  Ἔ​τι δε​ό​με​θα ὑ​πὲρ τῶν καρ​πο​φο​ρού​ντων καὶ καλ​λι​ερ​γού​ντων ἐν τῷ ἁ​γί​ῳ καὶ παν​σέ​πτῳ να​ῷ τού​τῳ, κο​πι​ώ​ντων, ψαλ​λό​ντων καὶ ὑ​πὲρ τοῦ πε​ρι​ε​στῶ​τος λα​οῦ τοῦ ἀ​πεκ​δε​χο​μέ​νου τὸ πα​ρὰ σοῦ μέ​γα καὶ πλού​σι​ον ἔ​λε​ος.  

   Τού​των λε​γο​μέ​νων, ὁ ἱ​ε​ρεὺς ἀ​να​γι​νώ​σκει​χα​μη​λο​φώ​νως τὴν εὐ​χὴν τῆς Ἐ​κτε​νοῦς ἱ​κε​σί​ας:   

Κύ​ρι​ε, ὁ Θε​ὸς ἡ​μῶν, τὴν ἐ​κτε​νῆ ταύ​την ἱ​κε​σί​αν πρόσ​δε​ξαι πα​ρὰ τῶν Σῶν δού​λων, καὶ ἐ​λέ​η​σον ἡ​μᾶς κα​τὰ τὸ πλῆ​θος τοῦ ἐ​λέ​ους Σου, καὶ τοὺς οἰ​κτιρ​μούς Σου κα​τά​πεμ​ψον ἐ​φ' ἡ​μᾶς καὶ ἐ​πὶ πά​ντα τὸν λα​όν Σου, τὸν ἀ​πεκ​δε​χό​με​νον τὸ πα​ρὰ σοῦ μέ​γα καὶ πλού​σι​ον ἔ​λε​ος.  

Συμπληρωθείσης τῆς Ἐκτενοῦς, ὁ ἱερεὺς λέγει ἐκφώνως:   

Ὅτι ἐλεήμων καὶ φιλάνθρωπος Θεὸς ὑπάρχεις, καὶ Σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ Ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων.  Ἀμήν. 
Ὁ διάκονος : Τοῦ Κυρίου δεηθῶμεν.

Ὁ λαός:   Κύριε ἐλέησον.

Ὁ ἱερεύς: ἐνώπιον τῶν νεονύμφων τήν εὐχήν.
Κύ​ρι​ε, ὀ Θε​ός ἡ​μῶν, ὁ ἐν τῇ σω​τη​ρι​ώ​δει σου οἰ​κο​νο​μί​ᾳ κα​τα​ξι​ώ​σας ἐν Κα​νᾷ τῆς Γα​λι​λαί​ας τί​μι​ον ἀ​να​δεῖ​ξαι τόν γά​μον δι​ά τῆς πα​ρου​σί​ας σου·  αὐ​τός καί νῦν τούς δού​λους σου τόν δεῖ​να καί τήν δεῖ​να , οὕς εὐ​δό​κη​σας συ​να​φθῆ​ναι ἀλ​λή​λοις, ἐν εἰ​ρή​νη καί ὁ​μο​νοί​ᾳ δι​α​φύ​λα​ξον. Τί​μι​ον τόν γά​μον αὐ​τοῖς ἀ​νά​δει​ξον· ἀ​μί​α​ντον αὐ​τῶν τήν κοί​την δι​α​τή​ρη​σον· ἀ​κη​λί​δω​τον αὐ​τῶν τήν συμ​βί​ω​σιν δι​α​μεῖ​ναι εὐ​δό​κη​σον καί κα​τα​ξί​ω​σον αὐ​τούς ἐν γή​ρι πί​ο​νι κα​τα​ντῆ​σαι, ἐν κα​θα​ρᾷ τῇ καρ​δί​α ἐρ​γα​ζο​μέ​νους τάς ἐ​ντο​λάς σου.


Σύ γάρ εἶ ὁ Θεός ἡμῶν Θεός τοῦ ἐλεεῖν καί σώζειν καί σοί........

Ὁ ἱ​ε​ρεὺς λαμ​βά​νει τὸ ἅ​γι​ον Εὐ​αγ​γέ​λι​ον καὶ ποι​εῖ σταυ​ρὸν ἐ​πά​νω τοῦ ἁ​γί​ου Ἀ​ντι​μην​σί​ου, ὁ δὲ δι​ά​κο​νος ἄρ​χε​ται τῆς δε​ή​σε​ως ὑ​πὲρ τῶν Κα​τη​χου​μέ​νων.  

Εὔξασθε οἱ Κατηχούμενοι τῷ Κυρίῳ.  

Ὁ λαός:  Κύριε ἐλέησον.  

Ὁ διάκονος:   Οἱ πιστοί, ὑπὲρ τῶν Κατηχουμένων δεηθῶμεν.  

Ὁ λαός:    Κύριε ἐλέησον.

Ἵ​να ὁ Κύ​ρι​ος αὐ​τοὺς ἐ​λε​ή​σῃ.  Κα​τη​χή​σῃ αὺ​τοὺς τὸν λό​γον τῆς ἀ​λη​θεί​ας. Ἀ​πο​κα​λύ​ψῃ αὐ​τοῖς τὸ Εὐ​αγ​γέ​λι​ον τῆς δι​και​ο​σύ​νης. Ἑ​νώ​σῃ αὐ​τοὺς τῇ ἁ​γί​ᾳ αὐ​τοῦ Κα​θο​λι​κῇ καὶ Ἀ​πο​στο​λι​κῇ Ἐκ​κ​λη​σί​ᾳ.  Σῶ​σον, ἐ​λέ​η​σον, ἀ​ντι​λα​βοῦ καὶ δι​α​φύ​λα​ξον αὐ​τούς, ὁ Θε​ός, τῇ Σῇ χά​ρι​τι.  

Ὁ λαός:  Κύριε ἐλέησον.  

Ὁ διάκονος:  Οἱ κατηχούμενοι τὰς κεφαλὰς ὑμῶν τῷ Κυρίῳ κλίνατε.  

Τού​των λε​γο​μέ​νων, ὁ ἱ​ε​ρεὺς ἀ​να​γι​νώ​σκει  τὴν εὐχήν ὑ​πὲρ τῶν Κα​τη​χου​μέ​νων. 
Κύ​ρι​ε, ὁ Θε​ὸς ἡ​μῶν, ὁ ἐν ὑ​ψη​λοῖς κα​τοι​κῶν καὶ τὰ τα​πει​νὰ ἐ​φο​ρῶν, ὁ δι​ὰ σω​τη​ρί​αν τῷ γέ​νει τῶν ἀν​θρώ​πων ἐ​ξα​πο​στεί​λας τὸν μο​νο​γε​νῆ Σου Υἱ​ὸν καὶ Θε​όν, τὸν Κύ​ρι​ον ἡ​μῶν Ἰ​η​σοῦν Χρι​στόν, ἐ​πί​βλεψον ἐ​πὶ τοὺς δού​λους Σου τοὺς Κα​τη​χου​μέ​νους, τοὺς ὑ​πο​κε​κλι​κό​τας Σοι τὸν ἑ​αυ​τῶν αὐ​χέ​να, καὶ κα​τα​ξί​ω​σον αὐ​τοὺς ἐν και​ρῷ εὐ​θέ​τῳ τοῦ λου​τροῦ τῆς πα​λιγ​γε​νε​σί​ας, τῆς ἀ​φέ​σε​ως τῶν ἁ​μαρ​τι​ῶν, καὶ τοῦ ἐν​δύ​μα​τος τῆς ἀ​φθαρ​σί​ας· ἕ​νω​σον αὐ​τοὺς τῇ ἁ​γί​ᾳ Σου Κα​θο​λι​κῇ καὶ Ἀ​πο​στο​λι​κῇ Ἐκ​κ​λη​σί​ᾳ, καὶ συ​γκα​τα​ρί​θμη​σον αὐ​τοὺς τῇ ἐ​κλε​κτῇ Σου ποί​μνῃ.  

(Ἐκ​φώ​νως:) Ἵ​να καὶ αὐ​τοὶ σὺν ἡ​μῖν δο​ξά​ζω​σι τὸ πά​ντι​μον καὶ με​γα​λο​πρε​πὲς ὄ​νο​μά Σου, τοῦ Πα​τρὸς καὶ τοῦ Υἱ​οῦ καὶ τοῦ Ἁ​γί​ου Πνεύ​μα​τος, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.  

Ὁ λα​ός:   Ἀ​μήν.  

Ὁ ἱ​ε​ρεὺς ἐ​ξα​πλοῖ ἐ​πὶ τῆς ἁ​γί​ας Τρα​πέ​ζης τὸ Εἱ​λη​τόν, ὁ δὲ δι​ά​κο​νος λέ​γει:  

Ὅ​σοι Κα​τη​χού​με​νοι, προ​έλ​θε​τε· οἱ Κα​τη​χού​με​νοι, προ​έλ​θε​τε· ὅ​σοι Κα​τη​χού​με​νοι, προ​έλ​θε​τε. Μή τις τῶν Κα​τη​χου​μέ​νων. 
Ὅ​σοι πι​στοί, ἔ​τι καὶ ἔ​τι ἐν εἰ​ρήνῃ τοῦ Κυ​ρί​ου δε​η​θῶ​μεν.  

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ Σῇ χάριτι.     Σοφία

Ὁ ἱ​ε​ρεὺς ἀ​να​γι​νώ​σκει τὴν εὐ​χὴν τῶν πι​στῶν χαμηλοφώνως.     

  Εὐ​χα​ρι​στοῦ​μέν Σοι, Κύ​ρι​ε, ὁ Θε​ὸς τῶν Δυ​νά​με​ων, τῷκα​τα​ξι​ώ​σα​ντι ἡ​μᾶς πα​ρα​στῆ​ναι καὶ νῦν τῷ ἁ​γί​ῳ Σου θυ​σι​α​στη​ρί​ῳ, καὶ προ​σπε​σεῖν τοῖς οἰ​κτιρ​μοῖς Σου ὑ​πὲρ τῶν ἡ​με​τέ​ρων ἁ​μαρ​τη​μά​των καὶ τῶν τοῦ λα​οῦ ἀ​γνο​η​μά​των. Πρόσ​δε​ξαι, ὁ Θε​ός, τὴν δέ​η​σιν ἡ​μῶν· ποί​η​σον ἡ​μᾶς ἀ​ξί​ους γε​νέ​σθαι τοῦ προ​σφέ​ρειν Σοι δε​ή​σεις καὶ ἱ​κε​σί​ας καὶ θυ​σί​ας ἀ​ναι​μά​κτους ὑ​πὲρ πα​ντὸς τοῦ λα​οῦ Σου· καὶ ἱ​κά​νω​σον ἡ​μᾶς, οὓς ἔ​θου εἰς τὴν δι​α​κο​νί​αν Σου ταύ​την, ἐν τῇ δυ​νά​μει τοῦ Πνεύ​μα​τός Σου τοῦ ἁ​γί​ου, ἀ​κα​τα​γνώ​στως καὶ ἀ​προσκό​πτως ἐν κα​θα​ρῷ τῷ μαρ​τυ​ρί​ῳ τῆς συ​νει​δή​σε​ως ἡμῶν, ἐπικαλεῖσθαί Σε ἐν παντὶ καιρῷ καὶ τόπῳ, ἵνα, εἰσακούων ἡμῶν, ἵλεως ἡμῖν εἴης ἐν τῷ πλήθει τῆς Σῆς ἀγαθότητος. 


Ὁ ἱερεὺς ἐκφώνως: Ὅτι πρέπει Σοι πᾶσα δόξα, τιμὴ καὶ προσκύνησις, τῷ Πατρὶ καὶ τῷ Υἱῷ καὶ τῷ Ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων.  

Ὁ λαός  Ἀμήν.  

Ὁ διάκονος:  Ἔτι καὶ ἔτι ἐν εἰρήνῃ τοῦ Κυρίου δεηθῶμεν.   

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ Σῇ χάριτι. :   Σοφία. 

Ὁ λαός:  Κύριε ἐλέησον.  

Ὁ ἱερεὺς ἀναγινώσκει   χαμηλοφώνως τὴν β΄ εὐχὴν τῶν πιστῶν:   

Πά​λιν καὶ πολ​λά​κις Σοὶ προ​σπί​πτο​μεν καὶ Σοῦ δε​ό​με​θα, ἀ​γα​θὲ καὶ φι​λάν​θρω​πε, ὅ​πως, ἐ​πι​βλέ​ψας ἐ​πὶ τὴν δέ​η​σιν ἡ​μῶν, κα​θα​ρί​σῃς ἡ​μῶν τὰς ψυ​χὰς καὶ τὰ σώ​μα​τα ἀ​πὸ πα​ντὸς μο​λυ​σμοῦ σαρ​κὸς καὶ πνεύ​μα​τος, καὶ δῴ​ης ἡ​μῖν ἀ​νέ​νο​χον καὶ ἀ​κα​τά​κρι​τον τὴν πα​ρά​στα​σιν τοῦ ἁ​γί​ου Σου θυ​σι​α​στη​ρί​ου. Χά​ρι​σαι δέ, ὁ Θε​ός, καὶ τοῖς συ​νευ​χο​μέ​νοις ἡ​μῖν προ​κο​πὴν βί​ου καὶ πί​στε​ως καὶ συ​νέ​σε​ως πνευ​μα​τι​κῆς· δὸς αὐ​τοῖς πά​ντο​τε με​τὰ φό​βου καὶ ἀ​γά​πης λα​τρεύ​ειν Σοι, ἀ​νε​νό​χως καὶ ἀ​κα​τα​κρί​τως με​τέ​χειν τῶν ἁ​γί​ων Σου Μυ​στη​ρί​ων, καὶ τῆς ἐ​που​ρα​νί​ου Σου βα​σι​λεί​ας ἀ​ξι​ω​θῆ​ναι. 

ὁ δὲ ἱερεὺς λέγει ἐκφώνως:   

Ὅπως, ὑπὸ τοῦ κράτους Σου πάντοτε φυλαττόμενοι, Σοὶ δόξαν ἀναπέμπωμεν, τῷ Πατρὶ καὶ τῷ Υἱῷ καὶ τῷ Ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων.  

Ὁ λαός:   Ἀμήν.  

Καὶ ψάλλει τὸν Χερουβικὸν ὕμνον ἀργῶς καὶ μετὰ μέλους, εἰς τὸν κύριον ἦχον τῆς ἡμέρας:   

Οἱ τὰ Χε​ρου​βεὶμ μυ​στι​κῶς εἰ​κο​νί​ζο​ντες, καὶ τῇ ζω​ο​ποι​ῷ Τρι​ά​δι τὸν τρι​σά​γι​ον ὕ​μνον προ​σᾴ​δο​ντες, πᾶ​σαν τὴν βι​ο​τι​κὴν ἀ​πο​θώ​με​θα μέ​ρι​μναν, ὡς τὸν Βα​σι​λέ​α τῶν ὅ​λων ὑ​πο​δε​ξό​με​νοι, ταῖς ἀγ​γε​λι​καῖς ἀ​ο​ρά​τως δο​ρυ​φο​ρού​με​νον τά​ξε​σιν. Ἀλ​λη​λού​ϊα. 

Τού​του δὲ ᾀ​δο​μέ​νου, ὁ ἱ​ε​ρεὺς πρὸ τῆς ἁ​γί​ας Τρα​πέ​ζης ἀ​να​γι​νώ​σκει χαμηλοφώνως τὴν εὐ​χήν:  

Οὐ​δεὶς ἄ​ξι​ος τῶν συν​δε​δε​μέ​νων ταῖς σαρ​κι​καῖς ἐ​πι​θυ​μί​αις καὶ ἡ​δο​ναῖς προ​σέρ​χε​σθαι ἢ προ​σεγ​γί​ζειν ἢ λει​τουρ​γεῖν Σοι, Βα​σι​λεῦ τῆς δό​ξης· τὸ γὰρ δι​α​κο​νεῖν Σοι μέ​γα καὶ φο​βε​ρὸν καὶ αὐ​ταῖς ταῖς ἐ​που​ρα​νί​οις Δυ​νά​με​σιν. Ἀλ​λ' ὅ​μως, δι​ὰ τὴν ἄ​φα​τον καὶ ἀ​μέ​τρη​τόν Σου φι​λαν​θρω​πί​αν, ἀ​τρέ​πτως καὶ ἀ​ναλ​λοι​ώ​τως γέ​γο​νας ἄν​θρω​πος, καὶ Ἀρ​χι​ε​ρεὺς ἡ​μῶν ἐ​χρη​μά​τι​σας, καὶ τῆς λει​τουρ​γι​κῆς ταύ​της καὶ ἀ​ναι​μά​κτου θυ​σί​ας τὴν ἱ​ε​ρουρ​γί​αν πα​ρέ​δω​κας ἡ​μῖν, ὡς Δε​σπό​της τῶν ἁ​πά​ντων. Σὺ γὰρ μό​νος, Κύ​ρι​ος ὁ Θε​ὸς ἡ​μῶν, δε​σπό​ζεις τῶν ἐ​που​ρα​νί​ων καὶ τῶν ἐ​πι​γεί​ων, ὁ ἐ​πὶ θρό​νου χε​ρου​βι​κοῦ ἐ​πο​χού​με​νος, ὁ τῶν Σε​ρα​φεὶμ Κύ​ρι​ος καὶ Βα​σι​λεὺς τοῦ Ἰσ​ρα​ήλ, ὁ μό​νος Ἅ​γι​ος καὶ ἐν ἁ​γί​οις ἀ​να​παυ​ό​με​νος. Σὲ τοί​νυν δυ​σω​πῶ, τὸν μό​νον ἀ​γα​θὸν καὶ εὐ​ή​κο​ον. Ἐ​πί​βλε​ψον ἐ​π' ἐ​μὲ τὸν ἁ​μαρ​τω​λὸν καὶ ἀ​χρεῖ​ον δοῦ​λόν Σου, καὶ κα​θά​ρι​σόν μου τὴν ψυ​χὴν καὶ τὴν καρ​δί​αν ἀ​πὸ συ​νει​δή​σε​ως πο​νη​ρᾶς, καὶ ἱ​κά​νω​σόν με τῇ δυ​νά​μει τοῦ Ἁ​γί​ου Σου Πνεύ​μα​τος, ἐν​δε​δυ​μέ​νον τὴν τῆς Ἱ​ε​ρα​τεί​ας χά​ριν, πα​ρα​στῆ​ναι τῇ ἁ​γί​ᾳ Σου ταύ​τῃ τρα​πέ​ζῃ καὶ ἱ​ε​ρουρ​γῆ​σαι τὸ ἅ​γι​ον καὶ ἄ​χρα​ντόν Σου Σῶ​μα καὶ τὸ τί​μι​ον Αἷ​μα. Σοὶ γὰρ προ​σέρ​χο​μαι, κλί​νας τὸν ἑ​μαυ​τοῦ αὐ​χέ​να, καὶ δέ​ο​μαί Σου. Μὴ ἀ​πο​στρέ​ψῃς τὸ πρό​σω​πόν Σου ἀ​π' ἐ​μοῦ, μη​δὲ ἀ​πο​δο​κι​μά​σῃς με ἐκ παί​δων Σου· ἀλ​λ' ἀ​ξί​ω​σον προ​σε​νε​χθῆ​ναί Σοι ὑ​π' ἐ​μοῦ τοῦ ἁ​μαρ​τω​λοῦ καὶ ἀ​να​ξί​ου δού​λου Σου τὰ δῶ​ρα ταῦ​τα. Σὺ γὰρ εἶ ὁ προ​σφέ​ρων καὶ προ​σφε​ρό​με​νος καὶ προσ​δε​χό​με​νος καὶ δι​α​δι​δό​με​νος, Χρι​στὲ ὁ Θε​ὸς ἡ​μῶν, καὶ Σοὶ τὴν δό​ξαν ἀ​να​πέ​μπο​μεν, σὺν τῷ ἀ​νάρ​χῳ Σου Πα​τρὶ καὶ τῷ πα​να​γί​ῳ καὶ ἀ​γα​θῷ καὶ ζω​ο​ποι​ῷ Σου Πνεύ​μα​τι, νῦν καὶ ἀ​εί, καὶ εἰς τοὺς αἰ​ῶ​νας τῶν αἰ​ώ​νων. Ἀ​μήν.  

Με​τὰ τὴν εὐ​χὴν λέ​γου​σιν αὐ​τός τε καὶ ὁ δι​ά​κο​νος τὸν Χε​ρου​βι​κὸν ὕ​μνον. Εἶ​τα, λα​βὼν ὁ ἱ​ε​ρεὺς τὸ θυ​μι​α​τή​ρι​ον, θυ​μι​ᾷ κύ​κλῳ τὴν ἁ​γί​αν Τρά​πε​ζαν, τὸ ἱ​ε​ρα​τεῖ​ον καὶ τὰς δε​σπο​τι​κὰς εἰ​κό​νας καὶ τὸν λα​όν, μι​κρὸν προ​ελ​θὼν τῶν βη​μο​θύ​ρων· λέ​γει δὲ κα​θ' ἑ​αυ​τόν, εἰ μέν ἐ​στι Κυ​ρι​α​κή, τὸ Ἀ​νά​στα​σιν Χρι​στοῦ θε​α​σά​με​νοι, καὶ τὸν ν΄ ψαλ​μόν· εἰ δὲ οὔ, λέ​γει τὸ Δεῦ​τε προ​σκυ​νή​σω​μεν (τρίς), καὶ εἶ​τα τὸν ν' ψαλ​μόν. Εἶ​τα οἱ ἱ​ε​ρουρ​γοῦ​ντες, προ​σκυ​νοῦ​ντες τρὶς πρὸ τῆς ἁ​γί​ας Τρα​πέ​ζης καὶ ἀ​σπα​ζό​με​νοι τὸ ἅ​γι​ον ἀ​ντι​μήν​σι​ον λέ​γου​σι κα​θ' ἑ​αυ​τοὺς τὰ κα​τα​νυ​κτι​κὰ ταῦ​τα τρο​πά​ρι​α:   

Ἤμαρτον εἰς σὲ Σωτήρ, ὡς ὁ ἄσωτος υἱός· δέξαι με, Πάτερ, μετανοοῦντα καὶ ἐλέησόν με ὁ Θεός.  

Κράζω σοι Χριστὲ Σωτὴρ τοῦ τελώνου τὴν φωνήν· Ἱλάσθητί μοι ὥσπερ ἐκείνῳ καὶ ἐλέησόν με ὁ Θεός.  

Εἶτα εἰς ἕκαστος ὑποκλινόμενος τοῖς συλλειτουργοῖς λέγει:   

Συγχωρήσατέ μοι, ἀδελφοὶ καὶ συλλειτουργοί. 

Καὶ πρὸς τὸν λαὸν ὑποκλινόμενος, ἀπὸ τῆς Ὡραίας Πύλης, λέγει:   Τοῖς μι​σοῦ​σι καὶ ἀ​γα​πῶ​σιν ἡ​μᾶς, ὁ Θε​ός, συγ​χώ​ρη​σον.  

Καὶ ἀπέρχεται εἰς τὴν ἁγίαν Πρόθεσιν καὶ προσκυνῶν τρὶς τὰ τίμια Δῶρα, λέγει ἐκ τρίτου:  

Ὁ Θεὸς ἱλάσθητί μοι τῷ ἁμαρτωλῷ καὶ ἐλέησόν με. 

Τὸ αὐτὸ ποιεῖ καὶ ὁ διάκονος. Εἶτα ὁ διάκονος:  

Ἔπαρον, Δέσποτα. 

Ὁ ἱερεὺς ἄρας τὸν Ἀέρα ἐπιτίθησι τοῖς ὤμοις τοῦ διακόνου, λέγων:  

Ἐν εἰρήνῃ ἐπάρατε τὰς χεῖρας ὑμῶν εἰς τὰ ἅγια καὶ εὐλογεῖτε τὸν Κύριον.

Καὶ δίδει τὸ ἅγιον Δισκάριον εἰς τὸν διάκονον. Αὐτὸς δὲ λαμβάνει τὸ ἅγιον Ποτήριον, λέγων:   

Ἀνέβη ὁ Θεὸς ἐν ἀλαλαγμῷ, Κύριος ἐν φωνῇ σάλπιγγος. 

Ὅ​ταν δὲ ὁ λα​ὸς εἴ​πῃ τὸ Ὡς τὸν Βα​σι​λέ​α, τό​τε σι​γᾷ, καὶ ὁ δι​ά​κο​νος με​τὰ τοῦ ἱ​ε​ρέ​ως ἐ​ξέρ​χο​νται ἐκ τῆς βο​ρεί​ας πύ​λης καὶ δι​έρ​χο​νται τὸ ἀ​ρι​στε​ρὸν κλῖ​τος καὶ τὸ μέ​σον τοῦ Να​οῦ ποι​οῦ​ντες τὴν με​γά​λην Εἴ​σο​δον, τοῦ δι​α​κό​νου ἐκ​φω​νοῦ​ντος με​γα​λο​φώ​νως:   

Πά​ντων ὑ​μῶν, καὶ πά​ντων τῶν εὐ​σε​βῶν καὶ ὀρ​θο​δό​ξων χρι​στι​α​νῶν, μνη​σθεί​η Κύ​ρι​ος ὁ Θε​ὸς ἐν τῇ βα​σι​λεί​ᾳ αὐ​τοῦ· πά​ντο​τε· νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.  

Ὁ λαός:    Ἀμήν.  Καὶ συμπληροῖ τὸν χερουβικὸν ὕμνον. 

Ὁ δὲ ἱ​ε​ρεὺς ἀ​πο​θέ​των τὰ Δῶ​ρα ἐ​πὶ τοῦ ἁ​γί​ου ἀ​ντι​μην​σί​ου, ἐ​πι​λέ​γει:  

Ὁ εὐ​σχή​μων Ἰ​ω​σὴφ ἀ​πὸ τοῦ ξύ​λου κα​θε​λὼν τὸ ἄ​χρα​ντόν σου σῶ​μα, σιν​δό​νι κα​θα​ρᾷ εἱ​λή​σας καὶ ἀ​ρώ​μα​σιν, ἐν μνή​μα​τι και​νῷ κη​δεύ​σας ἀ​πέ​θε​το.

Ὁ δὲ διάκονος:     Ἀγάθυνον, Δέσποτα. 

       Καὶ ὁ ἱερεὺς θυμιᾷ τὰ Ἅγια, λέγων ἐκ τρίτου τὸ τέλος τοῦ ν

Ψαλμοῦ:   Τότε ἀνοίσουσιν ἐπὶ τὸ θυσιαστήριόν σου μόσχους.  

Ἀποδοὺς δὲ τὸ θυμιατὸν καὶ κλίνας τὴν κεφαλήν, λέγει τῷ διακόνῳ:  

Μνήσθητί μου, ἀδελφὲ καὶ συλλειτουργέ.  

Ὁ διάκονος:    Τῆς ἱερωσύνης σου μνησθείη Κύριος ὁ Θεὸς ἐν τῇ βασιλείᾳ αὐτοῦ, πάντοτε, νῦν καὶ ἀεὶ καὶ εἰς τοὺς αἰῶνας τῶν αἰώνων.  

Εἶτα ὁ διάκονος, ὑποκλίνας τὴν κεφαλήν, κρατῶν ἅμα καὶ τὸ Ὀράριον, λέγει:  

Εὖξαι ὑπὲρ ἐμοῦ, δέσποτα ἅγιε.  

Ὁ ἱερεύς:   Πνεῦμα Ἅγιον ἐπελεύσεται ἐπὶ σὲ καὶ δύναμις Ὑψίστου ἐπισκιάσει σοι.

Ὁ διάκονος:  Αὐτὸ τὸ Πνεῦμα συλλειτουργήσει ἡμῖν πάσας τὰς ἡμέρας τῆς ζωῆς ἡμῶν. Μνήσθητί μου, Δέσποτα ἅγιε. 

Ὁ ἱερεύς:  Μνησθείη σου Κύριος ὁ Θεὸς ἐν τῇ βασιλείᾳ αὐτοῦ, πάντοτε, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ διάκονος:     Ἀμήν.  

Καὶ ἀ​σπα​σά​με​νος τὴν χεῖ​ρα τοῦ ἱ​ε​ρέ​ως ἐ​ξέρ​χε​ται ἐν τῷ συ​νή​θει τό​πῳ καὶ ἅ​μα τῇ λή​ξει τοῦ Χε​ρου​βι​κοῦ ὕ​μνου λέ​γει τὴν Ἐ​κτε​νῇ.  
 Ὁ διάκονος:            Πληρώσωμεν τὴν δέησιν ἡμῶν τῷ Κυρίῳ.

  Ὑπὲρ τῶν προτεθέντων τιμίων Δώρων, τοῦ Κυρίου δεηθῶμεν.  

Ὁ λαός:    Κύριε ἐλέησον  

Ὁ διάκονος:   Ὑπὲρ τοῦ ἁγίου οἴκου τούτου καὶ τῶν μετὰ πίστεως, εὐλαβείας καὶ φόβου Θεοῦ εἰσιόντων ἐν αὐτῷ, τοῦ Κυρίου δεηθῶμεν.  

Ὁ λαός:    Κύριε ἐλέησον.  

Ὁ διάκονος:  Ὑ​πὲρ τοῦ ῥυ​σθῆ​ναι ἡ​μᾶς ἀ​πὸ πά​σης θλί​ψε​ως, ὀρ​γῆς, κιν​δύ​νου καὶ ἀ​νά​γκης, τοῦ Κυ​ρί​ου δε​η​θῶ​με​ν  

Ὁ λαός:   Κύριε ἐλέησον.:   

Ὁ διάκονος:  Ἀ​ντι​λα​βοῦ, σῶ​σον, ἐ​λέ​η​σον καὶ δι​α​φύ​λα​ξον ἡ​μᾶς ὁ Θε​ὸς τῇ σῇ χά​ρι​τι.  

Ὁ λα​ός:   Κύριε ἐλέησον.

  Ὁ διάκονος:   Τὴν ἡ​μέ​ραν πᾶ​σαν, τε​λεί​αν, ἁ​γί​αν, εἰ​ρη​νι​κὴν καὶ ἀ​να​μάρ​τη​τον, πα​ρὰ τοῦ Κυ​ρί​ου αἰ​τη​σώ​με​θα

Ὁ λα​ός:    Πα​ρά​σχου Κύ​ρι​ε.
Ὁ δι​ά​κο​νος:  Ἄγ​γε​λον εἰ​ρή​νης, πι​στὸν ὁ​δη​γόν, φύ​λα​κα τῶν ψυ​χῶν καί τῶν σω​μά​των ἡ​μῶν, πα​ρά τοῦ Κυ​ρίου αἰ​τη​σώ​με​θα. 

Ὁ λα​ός: Πα​ρά​σχου Κύ​ρι​ε.  

Ὁ δι​ά​κο​νος:   Συγ​γ​νώ​μην καὶ ἄ​φε​σιν τῶν ἁ​μαρ​τι​ῶν καὶ τῶν πλημ​με​λη​μά​των ἡ​μῶν, πα​ρὰ τοῦ Κυ​ρί​ου αἰ​τη​σώ​με​θα.

Ὁ λα​ός:  Πα​ρά​σχου Κύ​ρι​ε.
Ὁ δι​ά​κο​νος:   Τὰ κα​λὰ καὶ συμ​φέ​ρο​ντα ταῖς ψυ​χαῖς ἡ​μῶν, καὶ εἰ​ρή​νην τῷ κό​σμῳ, πα​ρὰ τοῦ Κυ​ρί​ου αἰ​τη​σώ​με​θα.

  Ὁ λα​ός:    Πα​ρά​σχου Κύ​ρι​ε.  

Ὁ δι​ά​κο​νος:   Τὸν ὑ​πό​λοι​πον χρό​νον τῆς ζω​ῆς ἡ​μῶν, ἐν εἰ​ρή​νῃ καὶ με​τα​νοί​ᾳ ἐ​κτε​λέ​σαι, πα​ρὰ τοῦ Κυ​ρί​ου αἰ​τη​σώ​με​θα.

Ὁ λα​ός:    Πα​ρά​σχου Κύ​ρι​ε
Ὁ δι​ά​κο​νος:    Χρι​στι​α​νὰ τὰ τέ​λη τῆς ζω​ῆς ἡ​μῶν, ἀ​νώ​δυ​να, ἀ​νε​παί​σχυ​ντα, εἰ​ρη​νι​κά, καὶ κα​λὴν ἀ​πο​λο​γί​αν τὴν ἐ​πὶ τοῦ φο​βε​ροῦ βή​μα​τος τοῦ Χρι​στοῦ, αἰ​τη​σώ​με​θα.

Ὁ λα​ός:    Πα​ρά​σχου Κύ​ρι​ε.

Ὁ δι​ά​κο​νος: Της πα​να​γί​ας, ἀ​χρά​ντου, ὑ​πε​ρευ​λο​γη​μέ​νης, ἐν​δό​ξου δε​σποί​νης ἡ​μῶν Θε​ο​τό​κου καὶ ἀ​ει​παρ​θέ​νου Μα​ρί​ας, με​τὰ πά​ντων τῶν Ἁ​γί​ων μνη​μο​νεύ​σα​ντες, ἑ​αυ​τοὺς καὶ ἀλ​λή​λους καὶ πᾶ​σαν τὴν ζω​ὴν ἡ​μῶν Χρι​στῷ τῷ Θε​ῷ πα​ρα​θώ​με​θα.  

Ὁ λα​ός:   Σοὶ Κύ​ρι​ε.

Ὁ ἱερεύς τήν εὐχήν .

  Κύ​ρι​ε, ὁ Θε​ὸς ὁ πα​ντο​κρά​τωρ, ὁ μό​νος Ἅ​γι​ος, ὁ δε​χό​με​νος θυ​σί​αν αἰ​νέ​σε​ως πα​ρὰ τῶν ἐ​πι​κα​λου​μέ​νων Σε ἐν ὅ​λῃ καρ​δί​ᾳ, πρόσ​δε​ξαι καὶ ἡ​μῶν τῶν ἁ​μαρ​τω​λῶν τὴν δέ​η​σιν, καὶ προ​σά​γα​γε τῷ ἁ​γί​ῳ Σου θυ​σι​α​στη​ρί​ῳ. Καὶ ἱ​κά​νω​σον ἡ​μᾶς προ​σε​νε​γκεῖν Σοι δῶ​ρά τε καὶ θυ​σί​ας πνευ​μα​τι​κὰς ὑ​πὲρ τῶν ἡ​με​τέ​ρων ἁ​μαρ​τη​μά​των καὶ τῶν τοῦ λα​οῦ ἀ​γνο​η​μά​των. Καὶ κα​τα​ξί​ω​σον ἡ​μᾶς εὑ​ρεῖν χά​ριν ἐ​νώ​πι​όν Σου, τοῦ γε​νέ​σθαι Σοι εὐ​πρόσ​δε​κτον τὴν θυ​σί​αν ἡ​μῶν, καὶ ἐ​πι​σκη​νῶ​σαι τὸ Πνεῦ​μα τῆς χά​ρι​τός Σου τὸ ἀ​γα​θὸν ἐ​φ' ἡ​μᾶς καὶ ἐ​πὶ τὰ προ​κεί​με​να δῶ​ρα ταῦ​τα καὶ ἐ​πὶ πά​ντα τὸν λα​όν Σου.

Ὁ ἱ​ε​ρεὺς ἐκ​φώ​νως: 

Δι​ὰ τῶν οἰ​κτιρ​μῶν τοῦ μο​νο​γε​νοῦς σου Υἱ​οῦ, με​θ' οὗ εὐ​λο​γη​τὸς εἶ, σὺν τῷ πα​να​γί​ῳ καὶ ἀ​γα​θῷ καὶ ζω​ο​ποι​ῷ σου Πνεύ​μα​τι, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.  

Ὁ λα​ός:     Ἀ​μήν.  

Ὁ ἱ​ε​ρεύς:    Εἰ​ρή​νη πᾶ​σι.  

Ὁ λα​ός:    Καὶ τῷ πνεύ​μα​τί σου.  

Ὁ δι​ά​κο​νος:    Ἀ​γα​πή​σω​μεν ἀλ​λή​λους, ἵ​να ἐν ὁ​μο​νοί​ᾳ ὁ​μο​λο​γή​σω​μεν.  

Ὁ λα​ός:     Πα​τέ​ρα, Υἱ​ὸν καὶ Ἅ​γι​ον Πνεῦ​μα, Τρι​ά​δα ὁ​μο​ού​σι​ον καὶ ἀ​χώ​ρι​στον.

Ὁ ἱερεὺς προσκυνήσας τρὶς ἀσπάζεται τὰ Ἅγια οὕτως, ὥς εἰσιν ἐπικεκαλυμμένα, λέγων  χαμηλοφώνως. 
Ἀγαπήσω σε, Κύριε, ἡ ἰσχύς μου, Κύριος στερέωμά μου, καὶ καταφυγή μου καὶ ῥύστης μου (τρίς  

Ὁ​μοί​ως καὶ ὁ δι​ά​κο​νος συ​μπρο​σκυ​νεῖ. Ἐ​νταῦ​θα γί​νε​ται κα​τὰ τὴν τά​ξιν ὁ ἀ​σπα​σμός. Ὁ πρῶ​τος τῶν ἱ​ε​ρέ​ων: 

Ὁ Χριστὸς ἐν τῷ μέσῳ ἡμῶν.   Καὶ ἐκεῖνοι:   Καὶ ἦν καὶ ἔστι καὶ ἔσται.
Ὁ διάκονος:   Τὰς θύρας, τὰς θύρας.  Ἐν σοφίᾳ πρόσχωμεν.  

Ὁ ἱερεύς, ἄρας τὸν Ἀέρα ἐπάνω τῶν τιμίων δώρων, κινεῖ αὐτὸν ἀνοικτόν, λέγων καθ' ἑαυτὸν τὸ Πιστεύω.    

Ὁ λαός:   Ἀμήν

Ὁ διάκονος:   Στῶ​μεν κα​λῶς· στῶ​μεν με​τὰ φό​βου· πρό​σχω​μεν τὴν ἁ​γί​αν Ἀ​να​φο​ρὰν ἐν εἰ​ρή​νῃ προ​σφέ​ρειν.  

Ὁ λαός:     Ἔλεον εἰρήνης, θυσίαν αἰνέσεως.
Ὁ ἱερεύς, ῥιπίζων τὰ Ἅγια διὰ τοῦ Ἀέρος, ἐκφωνεῖ: 

  Ἡ χάρις τοῦ Κυρίου ἡμῶν Ἰησοῦ Χριστοῦ καὶ ἡ ἀγάπη τοῦ Θεοῦ καὶ Πατρὸς καὶ ἡ κοινωνία τοῦ Ἁγίου Πνεύματος εἴη μετὰ πάντων ὑμῶν.  

Καὶ στραφεὶς πρὸς τὸν λαὸν εὐλογεῖ αὐτὸν .
Ὁ λαός:       Καὶ μετὰ τοῦ πνεύματός σου.  

Ὁ ἱερεύς, ὑψῶν ἀμφοτέρας τὰς χεῖρας, ἐκφωνεῖ:  

Ἄνω σχῶμεν τὰς καρδίας.  

Ὁ λαός:       Ἔχομεν πρὸς τὸν Κύριον.
Ὁ ἱερεύς:    Εὐχαριστήσωμεν τῷ Κυρίῳ.  

Ὁ λαός:       Ἄξιον καὶ δίκαιον. 

Ὁ ἱ​ε​ρεύς, ἀρ​χό​με​νος τῆς ἁ​γί​ας Ἀ​να​φο​ρᾶς, ἐ​πεύ​χε​ται χα​μη​λο​φώ​νως.   

Ἄξιον καὶ δίκαιον σὲ ὑμνεῖν, σὲ εὐλογεῖν, σὲ αἰνεῖν, σοὶ εὐχαριστεῖν, σὲ προσκυνεῖν ἐν παντὶ τόπῳ τῆς δεσποτείας σου. Σὺ γὰρ εἶ Θεὸς ἀνέκφραστος, ἀ​πε​ρι​νό​η​τος, ἀ​ό​ρα​τος, ἀ​κα​τά​λη​πτος, ἀ​εὶ ὤν, ὡ​σαύ​τως ὤν, σὺ καὶ ὁ μο​νο​γε​νής σου Υἱ​ὸς καὶ τὸ Πνεῦ​μά σου τὸ Ἅ​γι​ον. Σὺ ἐκ τοῦ μὴ ὄ​ντος εἰς τὸ εἶ​ναι ἡ​μᾶς πα​ρή​γα​γες, καὶ πα​ρα​πε​σό​ντας ἀ​νέ​στη​σας πά​λιν, καὶ οὐκ ἀ​πέ​στης πά​ντα ποι​ῶν, ἕ​ως ἡ​μᾶς εἰς τὸν οὐ​ρα​νὸν ἀ​νή​γα​γες καὶ τὴν βα​σι​λεί​αν σου ἐ​χα​ρί​σω τὴν μέλ​λου​σαν. Ὑ​πὲρ τού​των ἁ​πά​ντων εὐ​χα​ρι​στοῦ​μέν σοι καὶ τῷ μο​νο​γε​νεῖ σου Ὑἱ​ῷ καὶ τῷ Πνεύ​μα​τί σου τῷ Ἁ​γί​ῳ, ὑ​πὲρ πά​ντων ὧν ἴ​σμεν καὶ ὧν οὐκ ἴ​σμεν, τῶν φα​νε​ρῶν καὶ ἀ​φα​νῶν εὐ​ερ​γε​σι​ῶν τῶν εἰς ἡ​μᾶς γε​γε​νη​μέ​νων. Εὐ​χα​ρι​στοῦ​μέν σοι καὶ ὑ​πὲρ τῆς Λει​τουρ​γί​ας ταύ​της, ἣν ἐκ τῶν χει​ρῶν ἡ​μῶν δέ​ξα​σθαι κα​τη​ξί​ω​σας καί​τοι σοι πα​ρε​στή​κα​σι χι​λι​ά​δες ἀρ​χαγ​γέ​λων καὶ μυ​ρι​ά​δες ἀγ​γέ​λων, τὰ Χε​ρου​βεὶμ καὶ τὰ Σε​ρα​φείμ, ἑ​ξα​πτέ​ρυ​γα, πο​λυ​όμ​μα​τα, με​τάρ​σι​α, πτε​ρω​τά.  

(Ἐκ​φώ​νως:) Τὸν ἐ​πι​νί​κι​ον ὕ​μνον ᾄ​δο​ντα, βο​ῶ​ντα, κε​κρα​γό​τα καὶ λέ​γο​ντα. 

Ὁ λαός:   

Ἅ​γι​ος, ἅ​γι​ος, ἅ​γι​ος Κύ​ρι​ος Σα​βα​ώθ· πλή​ρης ὁ οὐ​ρα​νὸς καὶ ἡ γῆ τῆς δό​ξης σου, ὡ​σαν​νὰ ἐν τοῖς ὑ​ψί​στοις. Εὐ​λο​γη​μέ​νος ὁ ἐρ​χό​με​νος ἐν ὀ​νό​μα​τι Κυ​ρί​ου. Ὡ​σαν​νὰ ὁ ἐν τοῖς ὑ​ψί​στοι​ς  

Ὁ ἱερεὺς συνεχίζει ἐπευχόμενος. 

Μετὰ τούτων καὶ ἡμεῖς τῶν μακαρίων δυνάμεων, Δέσποτα φιλάνθρωπε, βοῶμεν καὶ λέγομεν: Ἅγιος εἶ καὶ πα​νά​γι​ος Σὺ καὶ ὁ μο​νο​γε​νής σου Υἱ​ὸς καὶ τὸ Πνεῦ​μά σου τὸ Ἅ​γι​ον. Ἅ​γι​ος εἶ καὶ πα​νά​γι​ος καὶ με​γα​λο​πρε​πὴς ἡ δό​ξα σου. Ὃς τὸν κό​σμον σου οὕ​τως ἠ​γά​πη​σας, ὥ​στε τὸν Υἱ​όν σου τὸν μο​νο​γε​νῆ δοῦ​ναι, ἵ​να πᾶς ὁ πι​στεύ​ων εἰς αὐ​τὸν μὴ ἀ​πό​λη​ται, ἀλ​λ' ἔ​χῃ ζω​ὴν αἰ​ώ​νι​ον Ὃς ἐλ​θὼν καὶ πᾶ​σαν τὴν ὑ​πὲρ ἡ​μῶν οἰ​κο​νο​μί​αν πλη​ρώ​σας, τῇ νυ​κτὶ ᾗ πα​ρε​δί​δο​το, μᾶλ​λον δὲ ἑ​αυ​τὸν πα​ρε​δί​δου ὑ​πὲρ τῆς τοῦ κό​σμου ζω​ῆς, λα​βὼν ἄρ​τον ἐν ταῖς ἁ​γί​αις αὐ​τοῦ καὶ ἀ​χρά​ντοις καὶ ἀ​μω​μή​τοις χερ​σί, εὐ​χα​ρι​στή​σας καὶ εὐ​λο​γή​σας, ἁ​γι​ά​σας, κλά​σας, ἔ​δω​κε τοῖς ἁ​γί​οις αὐ​τοῦ μα​θη​ταῖς καὶ ἀ​πο​στό​λοις, εἰ​πὼν.  

(ἐκ​φώ​νως:)  Λά​βε​τε, φά​γε​τε, τοῦ​τό μού ἐ​στι τὸ σῶ​μα, τὸ ὑ​πὲρ ἡ​μῶν κλώ​με​νον, εἰς ἄ​φε​σιν ἁ​μαρ​τι​ῶ​ν  

Ὁ λαός:    Ἀμήν.  

Ὁ ἱερεύς (χαμηλοφώνως):  

Ὁμοίως καὶ τὸ ποτήριον μετὰ τὸ δειπνῆσαι, λέγων
(ἐκφώνως:) Πίετε ἐξ αὐτοῦ πάντες, τοῦτό ἐστι τὸ αἷμά μου, τὸ τῆς Καινῆς Διαθήκης, τὸ ὑπὲρ ὑμῶν καὶ πολλῶν ἐκχυνόμενον, εἰς ἄφεσιν ἁμαρτιῶν  

Ὁ λαός:   Ἀμήν.  

Ὁ ἱερεὺς ἐξακολουθεῖ ἐπευχόμενος χαμηλοφώνως.   

Με​μνη​μέ​νοι τοί​νυν τῆς σω​τη​ρί​ου ταύ​της ἐ​ντο​λῆς καὶ πά​ντων τῶν ὑ​πὲρ ἡ​μῶν γε​γε​νη​μέ​νων, τοῦ Σταυ​ροῦ, τοῦ Τά​φου, τῆς τρι​η​μέ​ρου Ἀ​να​στά​σε​ως, τῆς εἰς οὐ​ρα​νοὺς Ἀ​να​βά​σε​ως, τῆς ἐκ δε​ξι​ῶν Κα​θέ​δρας, τῆς δευ​τέ​ρας καὶ ἐν​δό​ξου πά​λιν Πα​ρου​σί​ας.  

(ἐκφώνως:)  Τὰ σὰ ἐκ τῶν σῶν σοὶ προσφέρομεν κατὰ πάντα καὶ διὰ πάντα.  

Ὁ λαός:   Σὲ ὑ​μνοῦ​μεν, σὲ εὐ​λο​γοῦ​μεν, σοὶ εὐ​χα​ρι​στοῦ​μεν, Κύ​ρι​ε, καὶ δε​ό​με​θά σου, ὁ Θε​ὸς ἡ​μῶν.  

Ὁ ἱερεύς:     Ἔ​τι προ​σφέ​ρο​μέν σοι τὴν λο​γι​κὴν ταύ​την καὶ ἀ​ναί​μα​κτον λα​τρεί​αν, καὶ πα​ρα​κα​λοῦ​μέν σε καὶ δε​ό​με​θα καὶ ἱ​κε​τεύ​ο​μεν· κα​τά​πεμ​ψον τὸ Πνεῦ​μά σου τὸ Ἅ​γι​ον ἐ​φ' ἡ​μᾶς, καὶ ἐ​πὶ τὰ προ​κεί​με​να Δῶ​ρα ταῦ​τα.  

Ἔ​πει​τα ὁ ἱ​ε​ρεὺς καὶ ὁ δι​ά​κο​νος προ​σκυ​νοῦ​σι τρὶς ἔ​μπρο​σθεν τῆς ἁ​γί​ας Τρα​πέ​ζης, εὐ​χό​με​νοι κα​θ' ἑ​αυ​τοὺς καὶ λέ​γο​ντες:   

Ὁ Θε​ὸς ἱ​λά​σθη​τί μοι τῷ ἁ​μαρ​τω​λῷ καὶ ἐ​λέ​η​σόν με.  

Ὁ δι​ά​κο​νος:  Εὐ​λό​γη​σον, δέ​σπο​τα, τὸν ἅ​γι​ον Ἄρ​τον.  

Ὁ ἱ​ε​ρεύς (ἀ​νι​στά​με​νος σφρα​γί​ζει τρὶς τὸν ἅ​γι​ον Ἄρτον καὶ λέγει ):   

Καὶ ποίησον τὸν μὲν Ἄρτον τοῦτον, τίμιον Σῶμα τοῦ Χριστοῦ σου.  

Ὁ διάκονος:  Ἀμήν. 

 Εὐλόγησον, δέσποτα, τὸ ἅγιον Ποτήριον.  

Ὁ ἱερεύς :      Τὸ δὲ ἐν τῷ Ποτηρίῳ τούτῳ, τίμιον αἷμα τοῦ Χριστοῦ σου.  

Ὁ διάκονος: Ἀμήν. 

 Εὐλόγησον, δέσποτα, ἀμφότερα τὰ ἅγια. 

Ὁ ἱερεύς:  

Μεταβαλὼν τῷ Πνεύματί σου τῷ Ἁγίῳ.  

Ὁ διάκονος: Ἀμήν· Ἀμήν· Ἀμήν.  

Καὶ λα​βὼν τὸν δε​δι​πλω​μέ​νον Ἀ​έ​ρα, ῥι​πί​ζει δι​' αὐ​τοῦ τὰ Ἅ​γι​α, ὡς καὶ πρό​τε​ρον. Ὁ ἱ​ε​ρεὺς ἐ​ξα​κο​λου​θεῖ ἐ​πευ​χό​με​νος:  

Ὥ​στε γε​νέ​σθαι τοῖς με​τα​λαμ​βά​νου​σιν εἰς νῆ​ψιν ψυ​χῆς, εἰς ἄ​φε​σιν ἁ​μαρ​τι​ῶν, εἰς κοι​νω​νί​αν τοῦ Ἁ​γί​ου σου Πνεύ​μα​τος, εἰς Βα​σι​λεί​ας οὐ​ρα​νῶν πλή​ρω​μα, εἰς παρ​ρη​σί​αν τὴν πρὸς σέ, μὴ εἰς κρῖ​μα ἢ εἰς κα​τά​κρι​μα. Ἔ​τι προ​σφέ​ρο​μέν σοι τὴν λο​γι​κὴν ταύ​την λα​τρεί​αν, ὑ​πὲρ τῶν ἐν πί​στει ἀ​να​παυ​σα​μέ​νων Προ​πα​τό​ρων, Πα​τέ​ρων, Πα​τρι​αρ​χῶν, Προ​φη​τῶν, Ἀ​πο​στό​λων, Κη​ρύ​κων, Εὐ​αγ​γε​λι​στῶν, Μαρ​τύ​ρων, Ὁ​μο​λο​γη​τῶν, Ἐ​γκρα​τευ​τῶν καὶ πα​ντὸς πνεύ​μα​τος δι​καί​ου ἐν πί​στει τε​τε​λει​ω​μέ​νου.  

(ἐκ​φώ​νως:)  Ἐ​ξαι​ρέ​τως τῆς Πα​να​γί​ας, ἀ​χρά​ντου, ὑ​πε​ρευ​λο​γη​μέ​νης, ἐν​δό​ξου, Δε​σποί​νης ἡ​μῶν Θε​ο​τό​κου καὶ ἀ​ει​παρ​θέ​νου Μα​ρί​ας.

Ὁ λαός:   

Ἄ​ξι​όν ἐ​στιν ὡς ἀ​λη​θῶς μα​κα​ρί​ζειν σε τὴν Θε​ο​τό​κον, τὴν ἀ​ει​μα​κά​ρι​στον καὶ πα​να​μώ​μη​τον καὶ μη​τέ​ρα τοῦ Θε​οῦ ἡ​μῶν. Τὴν τι​μι​ω​τέ​ραν τῶν Χε​ρου​βεὶμ καὶ ἐν​δο​ξο​τέ​ραν ἀ​συ​γκρί​τως τῶν Σε​ρα​φείμ· τὴν ἀ​δι​α​φθό​ρως Θε​ὸν Λό​γον τε​κοῦ​σαν, τὴν ὄ​ντως Θε​ο​τό​κον, σὲ με​γα​λύ​νο​μεν.

Τού​του ψαλ​λο​μέ​νου, ὁ ἱ​ε​ρεὺς κλι​νό​με​νος ἐ​πεύ​χε​ται χα​μη​λο​φώ​νως.     Τοῦ ἁ​γί​ου Ἰ​ωάν​νου, Προ​φή​του, Προ​δρό​μου καὶ Βα​πτι​στοῦ· τῶν ἁ​γί​ων ἐν​δό​ξων καὶ πα​νευ​φή​μων Ἀ​πο​στό​λων· τοῦ Ἁ​γί​ου (δεῖ​νος) οὗ καὶ τὴν μνή​μην ἐ​πι​τε​λοῦ​μεν, καὶ πά​ντων σου τῶν Ἁ​γί​ων, ὧν ταῖς ἱ​κε​σί​αις ἐ​πί​σκε​ψαι ἡ​μᾶς ὁ Θε​ός. Καὶ μνή​σθη​τι πά​ντων τῶν κε​κοι​μη​μέ​νων ἐ​π' ἐλ​πί​δι ἀ​να​στά​σε​ως ζω​ῆς αἰ​ω​νί​ου (καὶ μνη​μο​νεύ​ει ὀ​νο​μα​στὶ ὧν βού​λε​ται)  καὶ ἀ​νά​παυ​σον αὐ​τούς, ὁ Θε​ὸς ἡ​μῶν, ὅ​που ἐ​πι​σκο​πεῖ τὸ φῶς τοῦ προ​σώ​που σου. Ἔ​τι πα​ρα​κα​λοῦ​μέν σε· Μνή​σθη​τι, Κύ​ρι​ε, πά​σης ἐ​πι​σκο​πῆς ὀρ​θο​δό​ξων, τῶν ὀρ​θο​το​μού​ντων τὸν λόγον τῆς σῆς ἀληθείας, παντὸς τοῦ πρε​σβυ​τε​ρί​ου, τῆς ἐν Χρι​στῷ δι​α​κο​νί​ας καὶ πα​ντὸς ἱ​ε​ρα​τι​κοῦ καὶ μο​να​χι​κοῦ τά​γμα​τος. Ἔ​τι προ​σφέ​ρο​μέν σοι τὴν λο​γι​κὴν ταύ​την λα​τρεί​αν ὑ​πὲρ τῆς οἰ​κου​μέ​νης· ὑ​πὲρ τῆς ἁ​γί​ας σου Κα​θο​λι​κῆς καὶ Ἀ​πο​στο​λι​κῆς Ἐκ​κ​λη​σί​ας· ὑ​πὲρ τῶν ἐν ἁ​γνεί​ᾳ καὶ σε​μνῇ πο​λι​τεί​ᾳ δι​α​γό​ντων· ὑ​πὲρ τῶν πι​στο​τά​των καὶ φι​λο​χρί​στων ἡ​μῶν βα​σι​λέ​ων, πα​ντὸς τοῦ πα​λα​τί​ου καὶ τοῦ στρα​το​πέ​δου αὐ​τῶν. Δὸς αὐ​τοῖς, Κύ​ρι​ε, εἰ​ρη​νι​κὸν τὸ βα​σί​λει​ον, ἵ​να καὶ ἡ​μεῖς, ἐν τῇ γα​λή​νῃ αὐ​τῶν, ἤ​ρε​μον καὶ ἡ​σύ​χι​ον βί​ον δι​ά​γω​μεν, ἐν πά​σῃ εὐ​σε​βεί​ᾳ καὶ σε​μνό​τη​τι​ 

Εἶθ' οὕτως ὑψῶν εὐλογεῖ τὸ Ἀντίδωρον, λέγων:   
Μέγα τὸ ὄνομα τῆς Ἁγίας Τριάδος, πάντοτε· νῦν καὶ ἀεὶ καὶ εἰς τοὺς αἰῶνας τῶν αἰώνων.  

(ἐκ​φώ​νως:)  Ἐν πρώ​τοις μνή​σθη​τι, Κύ​ρι​ε, τοῦ Ἀρ​χι​ε​πι​σκό​που ἡ​μῶν (δεῖ​νος), ὃν χά​ρι​σαι ταῖς ἁ​γί​αις σου Ἐκ​κ​λη​σί​αις ἐν εἰ​ρή​νῃ, σῷ​ον, ἔ​ντι​μον, ὑ​γι​ᾶ, μα​κρο​η​με​ρεύ​ο​ντα καὶ ὀρ​θο​το​μοῦ​ντα τὸν λό​γον τῆς σῆς ἀ​λη​θεί​α​ς  

Ὁ διάκονος:   Καὶ ὧν ἕκαστος κατὰ διάνοιαν ἔχει, καὶ

πάντων καὶ πασῶν.  

Ὁ λαός      Καὶ πάντων καὶ πασῶν.  

Ὁ ἱ​ε​ρεὺς κλι​νό​με​νος ἐ​πεύ​χε​ται χαμηλοφώνως.    

Μνή​σθη​τι, Κύ​ρι​ε, τῆς πό​λε​ως, ἐν ᾗ πα​ροι​κοῦ​μεν, καὶ πά​σης πό​λε​ως καὶ χώ​ρας καὶ τῶν πί​στει οἰ​κού​ντων ἐν αὐ​ταῖς. Μνή​σθη​τι, Κύ​ρι​ε, πλε​ό​ντων, ὁ​δοι​πο​ρού​ντων, νο​σού​ντων, κα​μνό​ντων, αἰ​χμα​λώ​των καὶ τῆς σω​τη​ρί​ας αὐ​τῶν. Μνή​σθη​τι, Κύ​ρι​ε, τῶν καρ​πο​φο​ρού​ντων καὶ καλ​λι​ερ​γού​ντων ἐν ταῖς ἁ​γί​αις σου Ἐκ​κ​λη​σί​αις καὶ με​μνη​μέ​νων τῶν πε​νή​των, καὶ ἐ​πὶ πά​ντας ἡ​μᾶς τὰ ἐ​λέ​η σου ἐ​ξα​πό​στει​λον. 

(ἐκ​φώ​νως:) Καὶ δὸς ἡ​μῖν, ἐν ἑ​νὶ στό​μα​τι καὶ μι​ᾷ καρ​δί​ᾳ, δο​ξά​ζειν καὶ ἀ​νυ​μνεῖν τὸ πά​ντι​μον καὶ με​γα​λο​πρε​πὲς ὄ​νο​μά σου, τοῦ Πα​τρὸς καὶ τοῦ Υἱ​οῦ καὶ τοῦ Ἁ​γί​ου Πνεύ​μα​τος, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.

  Ὁ ἱ​ε​ρεὺς εὐ​λο​γῶν τὸν λα​όν: 
Ὁ λα​ός: Ἀ​μήν.   

Καὶ ἔ​σται τὰ ἐ​λέ​η τοῦ με​γά​λου Θε​οῦ καὶ Σω​τῆ​ρος ἡ​μῶν Ἰ​η​σοῦ Χρι​στοῦ με​τὰ πά​ντων ἡ​μῶν.

Ὁ λα​ός:    Καὶ με​τὰ τοῦ πνεύ​μα​τός σου.

 Ὁ δι​ά​κο​νος:   Πά​ντων τῶν ἁ​γί​ων μνη​μο​νεύ​σα​ντες, ἔ​τι καὶ ἔ​τι ἐν εἰ​ρή​νῃ τοῦ Κυ​ρί​ου δε​η​θῶ​μεν. 

Ὁ λα​ός:   Κύ​ρι​ε ἐ​λέ​η​σον.  

Ὁ  διάκονος:   Ὑ​πὲρ τῶν προ​σκο​μι​σθέ​ντων καὶ ἁ​γι​α​σθέ​ντων τι​μί​ων Δώ​ρων, τοῦ Κυ​ρί​ου δε​η​θῶ​μεν.

  Ὁ λα​ός:   Κύ​ρι​ε ἐ​λέ​η​σον.

  Ὅ​πως ὁ φι​λάν​θρω​πος Θε​ὸς ἡ​μῶν, ὁ προσ​δε​ξά​με​νος αὐ​τὰ εἰς τὸ ἅ​γι​ον καὶ ὑ​πε​ρου​ρά​νι​ον καὶ νο​ε​ρὸν αὐ​τοῦ θυ​σι​α​στή​ρι​ον, εἰς ὀ​σμὴν εὐ​ω​δί​ας πνευ​μα​τι​κῆς, ἀ​ντι​κα​τα​πέμ​ψῃ ἡ​μῖν τὴν θεί​αν χά​ριν καὶ τὴν δω​ρε​ὰν τοῦ Ἁ​γί​ου Πνεύ​μα​τος, δε​η​θῶ​μεν.  

Ὁ λα​ός:     Κύ​ρι​ε ἐ​λέ​η​σον.  

Ὑπὲρ τοῦ ῥυσθῆναι ἡμᾶς ἀπὸ πάσης θλίψεως, ὀργῆς, κινδύνου καὶ ἀνάγκης, τοῦ Κυρίου δεηθῶμεν.

Ὁ διάκονος (ἐξακολουθῶν):   

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ Σῇ χάριτι.  

Ὁ λαός:   Παράσχου Κύριε.

  Ὁ διάκονος:  Τὴν ἡ​μέ​ραν πᾶ​σαν, τε​λεί​αν, ἁ​γί​αν, εἰ​ρη​νι​κὴν καὶ ἀ​να​μάρ​τη​τον πα​ρὰ τοῦ Κυ​ρί​ου αἰ​τη​σώ​με​θα.

  Ὁ λαός:    Παράσχου Κύριε.

Ὁ διάκονος:   Ἄγ​γε​λον εἰ​ρή​νης, πι​στὸν ὁ​δη​γόν, φύ​λα​

κα τῶν ψυ​χῶν καὶ τῶν σω​μά​των ἡ​μῶν, πα​ρὰ τοῦ Κυ​ρί​ου αἰτησώμεθα.  

Ὁ λαός:   Παράσχου Κύριε.

  Ὁ διάκονος:   Συγ​γ​νώ​μην καὶ ἄ​φε​σιν τῶν ἁ​μαρ​τι​ῶν καὶ τῶν πλημ​με​λη​μά​των ἡ​μῶν, πα​ρὰ τοῦ Κυ​ρί​ου αἰ​τη​σώ​με​θα. 

Ὁ λαός:    Παράσχου Κύριε.

  Ὁ διάκονος:   Τὰ καλὰ καὶ συμφέροντα ταῖς ψυχαῖς ἡμῶν, καὶ εἰρήνην τῷ κόσμῳ, παρὰ τοῦ Κυρίου αἰτησώμεθα.  

Ὁ λαός:     Παράσχου Κύριε.

Ὁ διάκονος:   Τὸν ὑ​πό​λοι​πον χρό​νον τῆς ζω​ῆς ἡ​μῶν, ἐν εἰ​ρή​νῃ καὶ με​τα​νοί​ᾳ ἐ​κτε​λέ​σαι, πα​ρὰ τοῦ Κυ​ρί​ου αἰ​τη​σώ​με​θα.  

Ὁ λαός:   Παράσχου Κύριε.

Ὁ διάκονος:   Χρι​στι​α​νὰ τὰ τέ​λη τῆς ζω​ῆς ἡ​μῶν, ἀ​νώ​δυ​να, ἀ​νε​παί​σχυ​ντα, εἰ​ρη​νι​κά, καὶ κα​λὴν ἀ​πο​λο​γί​αν τὴν ἐ​πὶ τοῦ φο​βε​ροῦ βή​μα​τος τοῦ Χρι​στοῦ, αἰ​τη​σώ​με​θα.  

Ὁ λαός:   Παράσχου Κύριε.

  Ὁ διάκονος:     Τὴν ἑ​νό​τη​τα τῆς πί​στε​ως, καὶ τὴν κοι​νω​νί​αν τοῦ ἁγίου Πνεύματος  αἰτησάμενοι,    ἑαυτούς 
καὶ ἀλ​λή​λους καὶ πᾶ​σαν τὴν ζω​ὴν ἡ​μῶν Χρι​στῷ τῷ Θε​ῷ πα​ρα​θώ​με​θα.

  Ὁ λαός:    Σοί, Κύριε.

Ὁ ἱερεύς: (χαμηλοφώνως)    

Σοὶ πα​ρα​κα​τι​θέ​με​θα τὴν ζω​ὴν ἡ​μῶν ἅ​πα​σαν καὶ τὴν ἐλ​πί​δα, Δέ​σπο​τα φι​λάν​θρω​πε, καὶ πα​ρα​κα​λοῦ​μέν σε καὶ δε​ό​με​θα καὶ ἱ​κε​τεύ​ο​μεν· κα​τα​ξί​ω​σον ἡ​μᾶς με​τα​λα​βεῖν τῶν ἐ​που​ρα​νί​ων σου καὶ φρι​κτῶν μυ​στη​ρί​ων ταύ​της τῆς ἱ​ε​ρᾶς καὶ πνευ​μα​τι​κῆς Τρα​πέ​ζης, με​τὰ κα​θα​ροῦ συ​νει​δό​τος, εἰς ἄ​φε​σιν ἁ​μαρ​τι​ῶν, εἰς συγ​χώ​ρη​σιν πλημ​με​λη​μά​των, εἰς Πνεύ​μα​τος Ἁ​γί​ου κοι​νω​νί​αν, εἰς βα​σι​λεί​ας οὐ​ρα​νῶν κλη​ρο​νο​μί​αν, εἰς παρ​ρη​σί​αν τὴν πρὸς σέ, μὴ εἰς κρῖ​μα ἢ εἰς κα​τά​κρι​μα.    

Ὁ ἱερεὺς ἐκφώνως: 

Καὶ κα​τα​ξί​ω​σον ἡ​μᾶς, Δέ​σπο​τα, με​τὰ παρ​ρη​σί​ας, ἀ​κα​τα​κρί​τως τολ​μᾶν ἐ​πι​κα​λεῖ​σθαι Σὲ τὸν ἐ​που​ρά​νι​ον Θε​ὸν Πα​τέ​ρα καὶ λέ​γειν: 

Ὁ λαός:   Πάτερ ἡμῶν, ὁ ἐν τοῖς οὐρανοῖς........

Ὁ ἱερεύς:   

Ὅτι σοῦ ἐστιν ἡ βασιλεία καὶ ἡ δύναμις καὶ ἡ δόξα, τοῦ Πατρὸς καὶ τοῦ Υἱοῦ καὶ τοῦ Ἁγίου Πνεύματος, νῦν καὶ ἀεὶ καὶ εἰς τοὺς αἰῶνας τῶν αἰώνων.  

Ὁ λαός:    Ἀμήν.

  Ὁ ἱερεύς:   Εἰρήνη πᾶσι.

  Ὁ λαός:     Καὶ τῷ πνεύματί σου.
  Ὁ δι​ά​κο​νος:  Τὰς κε​φα​λὰς ἡ​μῶν τῷ Κυ​ρί​ῳ κλί​νω​μεν.  

Ὁ λαός:   Σοὶ Κύριε.

  Ὁ ἱερεύς: 

  Εὐ​χα​ρι​στοῦ​μέν σοι, Βα​σι​λεῦ ἀ​ό​ρα​τε, ὁ τῆ ἀ​με​τρή​τῳ σου δυ​νά​μει τὰ πά​ντα δη​μι​ουρ​γή​σας καὶ τῷ πλή​θει τοῦ ἐ​λέ​ους σου ἐξ οὐκ ὄ​ντων εἰς τὸ εἶ​ναι τὰ πά​ντα πα​ρα​γα​γών. Αὐ​τός, Δέ​σπο​τα, οὐ​ρα​νό​θεν ἔ​πι​δε ἐ​πὶ τοὺς ὑ​πο​κε​κλι​κό​τας σοι τὰς ἑ​αυ​τῶν κε​φα​λάς· οὐ γὰρ ἔ​κλι​ναν σαρ​κὶ καὶ αἵ​μα​τι, ἀλ​λὰ σοὶ τῶ φο​βε​ρῷ Θε​ῷ. Σὺ οὖν, Δέ​σπο​τα, τὰ προ​κεί​με​να πᾶ​σιν ἡ​μῖν εἰς ἀ​γα​θὸν ἐ​ξο​μά​λι​σον, κα​τὰ τὴν ἑ​κά​στου ἰ​δί​αν χρεί​αν· τοῖς πλέ​ου​σι σύ​μπλευ​σον· τοῖς ὁ​δοι​πο​ροῦ​σι συ​νό​δευ​σον· τοὺς νο​σοῦ​ντας ἴ​α​σαι, ὁ ἰ​α​τρὸς τῶν ψυ​χῶν καὶ τῶν σω​μά​των ἡ​μῶν.

 (ἐκ​φώ​νως:)  Χά​ρι​τι καὶ οἰ​κτιρ​μοῖς καὶ φι​λαν​θρω​πί​ᾳ τοῦ μο​νο​γε​νοῦς σου Υἱ​οῦ, με​θ' οὗ εὐ​λο​γη​τὸς εἶ, σὺν τῷ πα​να​γί​ῳ καὶ ἀ​γα​θῷ καὶ ζω​ο​ποι​ῷ σου Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων.  

Ὁ λαός:    Ἀμήν.

 Ὁ ἱερεύς : (χαμηλοφώνως)  

Πρό​σχες Κύ​ρι​ε Ἰ​η​σοῦ Χρι​στέ, ὁ Θε​ὸς ἡ​μῶν, ἐξ ἁ​γί​ου κα​τοι​κη​τη​ρί​ου σου καὶ ἀ​πὸ θρό​νου δό​ξης τῆς βα​σι​λεί​ας σου, καὶ ἐλ​θὲ εἰς τὸ ἁ​γι​ά​σαι ἡ​μᾶς, ὁ ἄ​νω τῷ Πα​τρὶ συ​γκα​θή​με​νος καὶ ὧ​δε ἡ​μῖν ἀ​ο​ρά​τως συ​νών· καὶ κα​τα​ξί​ω​σον τῇ κρα​ται​ᾷ σου χει​ρὶ με​τα​δοῦ​ναι ἡ​μῖν τοῦ ἀ​χρά​ντου Σώ​μα​τός σου, καὶ τοῦ τι​μί​ου Αἵ​μα​τος, καὶ δι​' ἡ​μῶν πα​ντὶ τῷ λα​ῷ.  

Ὁ ἱερεὺς καὶ ὁ διάκονος προσκυνοῦσιν λέγοντες μυστικῶς:   

Ὁ Θεός, ἱλάσθητί μοι τῷ ἁμαρτωλῷ, καὶ ἐλέησόν με  (τρίς). Εἶτα ὁ διάκονος ἐκφωνεῖ:  

Πρόσχωμεν.  

Καὶ ὁ ἱερεύς, ὑψῶν τὸν ἅγιον Ἄρτον, ἐκφωνεῖ:   

Τὰ Ἅγια τοῖς ἁγίοις.

  Ὁ λαός:  

Εἷς Ἅγιος, εἷς Κύριος, Ἰησοῦς Χριστός, εἰς δόξαν Θεοῦ Πατρός]  Ἀμήν.  

Εἶτα ψάλλει τὸ κοινωνικὸν τῆς ἡμέρας (εἰς τὸν ἦχον, εἰς ὃν ἐψάλη καὶ τὸ Χερουβικόν). Τῇ μὲν Κυριακῇ τό: Αἰνεῖτε τὸν Κύριον ἐκ τῶν οὐρανῶν. Ἀλληλούϊα. Εἰ δὲ τύχοι Δεσποτικὴ ἢ Θεομητορικὴ ἑορτὴ ἢ ἀπόδοσις αὐτῆς, ψάλλεται τὸ κοινωνικὸν τῆς ἑορτῆς  

Ὁ διάκονος πρὸς τὸν ἱερέα:   

Μέλισον, δέσποτα, τὸν ἅγιον Ἄρτον.  

Ὁ ἱερεύς, μελίζων αὐτὸν εἰς μερίδας τέσσαρας μετὰ προσοχῆς καὶ εὐλαβείας, λέγει:   

Με​λί​ζε​ται καὶ δι​α​με​ρί​ζε​ται ὁ Ἀ​μνὸς τοῦ Θε​οῦ, ὁ με​λι​ζό​με​νος καὶ μὴ δι​αι​ρού​με​νος· ὁ πά​ντο​τε ἐ​σθι​ό​με​νος καὶ μη​δέ​πο​τε δα​πα​νώ​με​νος ἀλ​λὰ τοὺς με​τέ​χο​ντας ἁ​γι​ά​ζων.

  Καὶ τίθησιν αὐτὰς σταυροειδῶς ἐν τῷ ἁγίῳ δίσκῳ : 

  Καὶ λαβὼν τὴν ἄνω κειμένην μερίδα, τὴν ἔχουσαν τοὺς χαρακτῆρας ΙΣ, ποιεῖ σὺν αὐτῇ σταυρὸν ἐπάνω τοῦ ἁγίου Ποτηρίου, λέγοντος τοῦ Διακόνου:   

Πλήρωσον, δέσποτα, τὸ ἅγιον Ποτήριον.  

Καὶ ῥίπτει τὴν μερίδα ἐντὸς τοῦ ἁγίου Ποτηρίου λέγων:   

Πλήρωμα Ποτηρίου πίστεως, Πνεύματος Ἁγίου.  

Ὁ διάκονος:   Ἀμήν.  

Καὶ λαβὼν τὸ Ζέον, λέγει πρὸς τὸν ἱερέα:  

Εὐλόγησον, δέσποτα, τὸ ζέον. 

Ὁ ἱερεύς:  

Εὐλογημένη ἡ ζέσις τῶν ἁγίων σου πάντοτε, νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν.  

Ὁ διάκονος ἐγχέει ἐκ τοῦ Ζέοντος τὸ ἀρκοῦν σταυροειδῶς ἐν τῷ ἁγίῳ Ποτηρίῳ, λέγοντος τοῦ ἱερέως:   

Ζέσις πίστεως, Πνεύματος ἁγίου.

  Ὁ διάκονος:  Ἀμήν.  

Ὁ ἱερεύς:   

Πρὸ τῶν θυ​ρῶν τοῦ Να​οῦ σου πα​ρέ​στη​κα, καὶ τῶν δει​νῶν λο​γι​σμῶν οὐκ ἀ​φί​στα​μαι, ἀλ​λὰ σύ, Χρι​στὲ ὁ Θε​ός, ὁ Τε​λώ​νην δι​και​ώ​σας καὶ Χα​να​ναί​αν ἐ​λε​ή​σας, καὶ τῷ Λη​στῇ Πα​ρα​δεί​σου πύ​λας ἀ​νοί​ξας, ἄ​νοι​ξόν μοι τὰ σπλάγ​χνα τῆς φι​λαν​θρω​πί​ας σου, καὶ δέ​ξαι με προ​σερ​χό​με​νον καὶ ἁ​πτό​με​νόν σου, ὡς τὴν πόρ​νην, καὶ τὴν αἱ​μόῤ​ῥουν· ἡ μὲν γάρ, τοῦ κρα​σπέ​δου σου ἁ​ψα​μέ​νη, εὐ​χε​ρῶς τὴν ἴ​α​σιν ἔ​λα​βεν· ἡ δέ, τοὺς σοὺς ἀ​χρά​ντους πό​δας κρα​τή​σα​σα, τὴν λύ​σιν τῶν ἁ​μαρ​τη​μά​των ἐ​κο​μί​σα​το. Ἐ​γὼ δὲ ὁ ἐ​λε​ει​νός, ὅ​λον σου τὸ Σῶ​μα τολ​μῶν δέ​ξα​σθαι, μὴ κα​τα​φλε​χθεί​ην· ἀλ​λὰ δέ​ξαι με, ὥ​σπερ ἐ​κεί​νας, καὶ φώ​τι​σόν μου τὰ τῆς ψυ​χῆς αἰ​σθη​τή​ρι​α, κα​τα​φλέ​γων μου τὰ τῆς ἁ​μαρ​τί​ας ἐ​γκλή​μα​τα, πρε​σβεί​αις τῆς ἀ​σπό​ρως τε​κού​σης σε, καὶ τῶν ἐ​που​ρα​νί​ων Δυ​νά​με​ων· Ὅ​τι εὐ​λο​γη​τὸς εἶ, εἰς τοὺς αἰ​ῶ​νας τῶν αἰ​ώ​νων. Ἀ​μήν.   


Πι​στεύ​ω, Κύ​ρι​ε, καὶ ὁ​μο​λο​γῶ, ὅ​τι σὺ εἶ ἀ​λη​θῶς ὁ Χρι​στός, ὁ Υἱ​ὸς τοῦ Θε​οῦ τοῦ ζῶ​ντος, ὁ ἐλ​θὼν εἰς τὸν κό​σμον ἁ​μαρ​τω​λοὺς σῶ​σαι, ὧν πρῶ​τός εἰ​μι ἐ​γώ. Ἔ​τι πι​στεύ​ω, ὅ​τι τοῦ​το αὐ​τό ἐ​στι τὸ ἄ​χρα​ντον Σῶ​μά σου καὶ τοῦ​το αὐ​τό ἐ​στι τὸ τί​μι​ον Αἷ​μά σου. Δέ​ο​μαι οὖν σου· ἐ​λέ​η​σόν με καὶ συγ​χώ​ρη​σόν μοι τὰ πα​ρα​πτώ​μα​τά μου, τὰ ἑ​κού​σι​α καὶ τὰ ἀ​κού​σι​α, τὰ ἐν λό​γῳ, τὰ ἐν ἕρ​γῳ, τὰ ἐν γνώ​σει καὶ ἀ​γνοί​ᾳ· καὶ ἀ​ξί​ω​σόν με ἀ​κα​τα​κρί​τως με​τα​σχεῖν τῶν ἀ​χρά​ντων σου μυ​στη​ρί​ων, εἰς ἄ​φε​σιν ἁ​μαρ​τι​ῶν καὶ εἰς ζω​ὴν αἰ​ώ​νι​ον. Ἀ​μήν.  

Ἰδοὺ βαδίζω πρὸς θείαν κοινωνίαν.

Πλαστουργὲ μὴ φλέξῃς με τῇ μετουσίᾳ.

Πῦρ γὰρ ὑπάρχεις τοὺς ἀναξίους φλέγον.

Ἀλλ' οὖν κάθαρον ἐκ πάσης με κηλίδος.  


Τοῦ δείπνου σου τοῦ μυστικοῦ, σήμερον Υἱὲ Θεοῦ κοινωνόν με παράλαβε· οὐ μὴ γὰρ τοῖς ἐχθροῖς σου τὸ μυστήριον εἴπω· οὐ φίλημά σοι δώσω, καθάπερ ὁ Ἰούδας· ἀλλ' ὡς ὁ λῃστὴς ὁμολογῶ σοι· Μνήσθητί μου Κύριε ἐν τῇ βασιλείᾳ σου.  

Θεουργὸν αἷμα φρῖξον, ἄνθρωπε, βλέπων·

Ἄνθραξ γάρ ἐστι τοὺς ἀναξίους φλέγων·

Θεοῦ τὸ σῶμα καὶ θεοῖ με καὶ τρέφει·

Θεοῖ τὸ πνεῦμα, τὸν δὲ νοῦν τρέφει ξένως.  

Ἔθελξας πόθῳ με Χριστέ, καὶ ἠλλοίωσας τῷ θείῳ σου ἔρωτι· ἀλλὰ κατάφλεξον πυρὶ ἀΰλῳ τὰς ἁμαρτίας μου, καὶ ἐμπλησθῆναι τῆς ἐν σοὶ τρυφῆς καταξίωσον, ἵνα τὰς δύο σκιρτῶν μεγαλύνω, Ἀγαθέ, παρουσίας σου.  

Ἐν ταῖς λα​μπρό​τη​σι τῶν ἁ​γί​ων σου πῶς εἰ​σε​λεύ​σο​μαι ὁ ἀ​νά​ξι​ος; Ἐ​ὰν γὰρ τολ​μή​σω συ​νει​σελ​θεῖν εἰς τὸν Νυμ​φῶ​να, ὁ χι​τών με ἐ​λέγ​χει ὅ​τι οὔκ ἐ​στι τοῦ γά​μου, καὶ δέ​σμι​ος ἐκ​βα​λοῦ​μαι ὑ​πὸ τῶν ἀγ​γέ​λων. Κα​θά​ρι​σον, Κύ​ρι​ε, τὸν ῥύ​πον τῆς ψυ​χῆς μου καὶ σῶ​σόν με ὡς φι​λάν​θρω​πος.  

Δέ​σπο​τα φι​λάν​θρω​πε, Κύ​ρι​ε Ἰ​η​σοῦ Χρι​στέ, ὁ Θε​ός μου, μὴ εἰς κρῖ​μά μοι γέ​νοι​το τὰ ἅ​γι​α ταῦ​τα, δι​ὰ τὸ ἀ​νά​ξι​ον εἶ​ναί με, ἀλ​λ' εἰς κά​θαρ​σιν καὶ ἁ​γι​α​σμὸν ψυ​χῆς τε καὶ σώ​μα​τος, καὶ εἰς ἀρ​ρα​βῶ​να τῆς μελ​λού​σης ζω​ῆς καὶ βα​σι​λεί​ας. Ἐ​μοὶ δὲ τὸ προ​σκολ​λᾶ​σθαι τῷ Θε​ῷ ἀ​γα​θόν ἐ​στι, τί​θε​σθαι ἐν τῷ Κυ​ρί​ῳ τὴν ἐλ​πί​δα τῆς σω​τη​ρί​ας μου.  

Τοῦ δείπνου σου τοῦ μυστικοῦ, σήμερον Υἱὲ Θεοῦ κοινωνόν με παράλαβε· οὐ μὴ γὰρ τοῖς ἐχθροῖς σου τὸ μυστήριον εἴπω· οὐ φίλημά σοι δώσω, καθάπερ ὁ Ἰούδας· ἀλλ' ὡς ὁ λῃστὴς ὁμολογῶ σοι· Μνήσθητί μου Κύριε ἐν τῇ βασιλείᾳ σου.  

Ἱερεὺς καὶ διάκονος ἀνιστάμενοι ὑψοῦσι τὰς χεῖράς των ἔμπροσθεν τῆς ἁγίας Τραπέζης, ἐπευχόμενοι χαμηλοφώνως.:   

Εὐλογεῖτέ με θεῖοι Ἄγγελοι, Ἀρχάγγελοι, Ἀρχαί, Κυριότητες καὶ Ἐξουσίαι, τὰ πολυόμματα Χερουβεὶμ καὶ τὰ ἑξαπτέρυγα Σεραφείμ, τὸν ἀνάξιον (δεῖνα) ἱερέα (ἢ ἱερομόναχον).   

Καὶ προσερχόμενος ὁ ἱερεὺς ἵνα κοινωνήσῃ, λέγει τῷ διακόνῳ, ἢ τῷ συλλειτουργῷ του ἢ τοῖς τυχὸν παρισταμένοις ἄλλοις Κληρικοῖς ὑποκλινόμενος:   

Ἀδελφὲ καὶ συλλειτουργέ, συγχώρησόν μοι τῷ ἁμαρτωλῷ.   

Ὁ διάκονος:  

Τῆς ἱερωσύνης σου μνησθείη Κύριος ὁ Θεός, ἐν τῇ βασιλείᾳ αὐτοῦ πάντοτε, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἱερεύς:   

Ὁ Θεὸς ἱλάσθητί μοι τῷ ἁμαρτωλῷ καὶ ἐλέησόν με  (τρίς).   

Καὶ πλησιάσας εἰς τὰ Ἅγια, μετὰ φόβου καὶ τρόμου, λαμβάνει ἓν μέρος ἐκ τοῦ ἁγίου Ἄρτου καὶ λέγει:   

Ἰ​δοὺ προ​σέρ​χο​μαι τῷ ἀ​θα​νά​τῳ βα​σι​λεῖ καὶ Θε​ῷ ἡ​μῶν. Με​τα​δί​δο​ταί μοι (τῷ δεῖ​νι) τῷ ἀ​να​ξί​ῳ πρε​σβυ​τέ​ρῳ τὸ τί​μι​ον καὶ πα​νά​γι​ον Σῶ​μα τοῦ Κυ​ρί​ου καὶ Θε​οῦ καὶ Σω​τῆ​ρος ἡ​μῶν Ἰ​η​σοῦ Χρι​στοῦ,  εἰς ἄ​φε​σίν μου ἁ​μαρ​τι​ῶν καὶ εἰς ζω​ὴν αἰ​ώ​νι​ον.   

Καὶ μεταλαμβάνει τοῦ ἁγίου Σώματος λέγων· Ἀμήν. 

Εἶτα προσκαλεῖ τὸν διάκονον λέγων:   

Διάκονε πρόσελθε.   

Ὁ διάκονος:   Ἰδοὺ προσέρχομαι Χριστῷ τῷ ἀθανάτῳ βασιλεῖ καὶ Θεῷ ἡμῶν. Μετάδος μοι. Δέσποτα (τῷ δεῖνι) τῷ ἀναξίῳ διακόνῳ τὸ τίμιον καὶ πανάγιον Σῶμα τοῦ Κυρίου καὶ Θεοῦ καὶ Σωτῆρος ἡμῶν Ἰησοῦ Χριστοῦ, εἰς ἄφεσίν μου ἁμαρτιῶν καὶ εἰς ζωὴν αἰώνιον.   

Ὁ ἱερεὺς δίδωσι τῷ διακόνῳ τὴν μερίδα τοῦ ἁγίου Ἄρτου λέγων:   

Μεταδίδοταί σοι (τῷ δεῖνι) τῷ εὐλαβεστάτῳ διακόνῳ τὸ τίμιον καὶ πανάγιον Σῶμα τοῦ Κυρίου καὶ Θεοῦ καὶ Σωτῆρος ἡμῶν Ἰησοῦ Χριστοῦ, εἰς ἄφεσίν σου ἁμαρτιῶν καὶ εἰς ζωὴν αἰώνιον.  

Ὁ δὲ διάκονος λαμβάνει τὸν ἅγιον Ἄρτον καὶ ἀπέρχεται ὄπισθεν τῆς ἁγίας Τραπέζης καὶ μεταλαμβάνει.   

Εἶτα ὁ ἱερεὺς λαμβάνει τὸ ἅγιον Ποτήριον καὶ λέγει:   

Ἔτι μεταδίδοταί μοι (τῷ δεῖνι) τῷ ἀναξίῳ πρεσβυτέρῳ τὸ τίμιον καὶ πανάγιον καὶ πανακήρατον καὶ ζωηρὸν Αἷμα τοῦ Κυρίου καὶ Θεοῦ καὶ Σωτῆρος ἡμῶν Ἰησοῦ Χριστοῦ, εἰς ἄφεσίν μου ἁμαρτιῶν καὶ εἰς ζωὴν αἰώνιον.   

Καὶ με​γα​λαμ​βά​νει τρί​τον ἐξ αὐ​τοῦ. Καὶ ἀ​σπα​σά​με​νος τὸ ἅ​γι​ον Πο​τή​ρι​ον καὶ ὑ​ψῶν αὐ​τὸ λέ​γει:   

Τοῦτο ἥψατο τῶν χειλέων μου, καὶ ἀφελεῖ τὰς ἀνομίας μου καὶ τὰς ἁμαρτίας μου περικαθαριεῖ.   

Καλεὶ δὲ τὸν διάκονον λέγων:   διάκονε, ἔτι πρόσελθε. 
Ὁ διάκονος:   Ἰ​δοὺ προ​σέρ​χο​μαι Χρι​στῷ τῷ ἀ​θα​νά​τῳ βα​σι​λεῖ καὶ Θε​ῷ ἡ​μῶν. Με​τά​δος μοι Δέ​σπο​τα, (τῷ δεῖ​νι) τῷ ἀ​να​ξί​ῳ δι​α​κό​νῳ τὸ τί​μι​ον καὶ πα​νά​γι​ον καὶ πα​να​κή​ρα​τον καὶ ζω​η​ρὸν αἷ​μα τοῦ Κυ​ρί​ου καὶ Θε​οῦκαὶ Σωτῆρος ἡμῶν Ἰησοῦ Χριστοῦ, εἰς ἄφεσίν μου ἁμαρτιῶν καὶ εἰς ζωὴν αἰώνιον.   

Εἶτα ἀσπάζεται τὸ ἅγιον Ποτήριον. Καὶ ὑψῶν αὐτὸ ὁ ἱερεὺς λέγει:   

Τοῦτο ἥψατο τῶν χειλέων σου καὶ ἀφελεῖ τὰς ἀνομίας σου, καὶ τὰς ἁμαρτίας σου περικαθαριεῖ. 

  Μετὰ δὲ τὸ μεταλαβεῖν ὁ διάκονος συστέλλει τὰ Ἅγια, λέγων:   

Ἀ​νά​στα​σιν Χρι​στοῦ θε​α​σά​με​νοι, προ​σκυ​νή​σω​μεν Ἅ​γι​ον Κύ​ρι​ον Ἰ​η​σοῦν τὸν μό​νον ἀ​να​μάρ​τη​τον. Τὸν Σταυ​ρόν σου Χρι​στὲ προ​σκυ​νοῦ​μεν καὶ τὴν ἁ​γί​αν σου Ἀ​νά​στα​σιν ὑ​μνοῦ​μεν καὶ δο​ξά​ζο​μεν· οὐ γὰρ εἶ Θε​ὸς ἡ​μῶν, ἐ​κτός σου ἄλ​λον οὐκ οἴ​δα​μεν, τὸ ὄ​νο​μά σου ὀ​νο​μά​ζο​μεν. Δεῦ​τε πά​ντες οἱ πι​στοὶ προ​σκυ​νή​σω​μεν τὴν τοῦ Χρι​στοῦ ἁ​γί​αν Ἀ​νά​στα​σιν· ἰ​δοὺ γὰρ ἦλ​θε δι​ὰ τοῦ Σταυ​ροῦ, χα​ρὰ ἐν ὅ​λῳ τῷ κό​σμῳ· δι​ὰ πα​ντὸς εὐ​λο​γοῦ​ντες τὸν Κύ​ρι​ον, ὑ​μνοῦ​μεν τὴν Ἀ​νά​στα​σιν αὐ​τοῦ· Σταυ​ρὸν γὰρ ὑ​πο​μεί​νας δι​' ἡ​μᾶς, θα​νά​τῳ θά​να​τον ὤ​λε​σεν.   

Φωτίζου, φωτίζου, ἡ νέα Ἱερουσαλήμ, ἡ γὰρ δόξα Κυρίου ἐπὶ σὲ ἀνέτειλε. Χόρευε νῦν καὶ ἀγάλλου Σιών, σὺ δὲ Ἁγνή, τέρπου, Θεοτόκε, ἐν τῇ ἐγέρσει τοῦ τόκου σου.   

Ὢ θείας, ὢ φίλης, ὢ γλυκυτάτης σου φωνῆς· μεθ' ἡμῶν ἀψευδῶς γὰρ ἐπηγγείλω ἔσεσθαι, μέχρι τερμάτων αἰῶνος Χριστέ· ἣ οἱ πιστοὶ ἄγκυραν ἐλπίδος κατέχοντες ἀγαλλόμεθα.   

Ὢ Πάσχα τὸ μέγα καὶ ἱερώτατον Χριστέ· ὢ σοφία καὶ Λόγε τοῦ Θεοῦ καὶ δύναμις· δίδου ἡμῖν ἐκτυπώτερον σοῦ μετασχεῖν, ἐν τῇ ἀνεσπέρῳ ἡμέρᾳ τῆς βασιλείας σου  

Καὶ ἀποσπογγίζει καλῶς τὸ ἅγιον Δισκάριον ἔνδον τοῦ ἁγίου Ποτηρίου, λέγων:   

Ἀπόπλυνον, Κύριε, τὰ ἁμαρτήματα τῶν ἐνθάδε μνημονευθέντων δούλων σου τῷ Αἵματί σου τῷ ἁγίῳ· πρεσβείαις τῆς Θεοτόκου καὶ πάντων σου τῶν Ἁγίων. Ἀμήν.   

Καὶ μετὰ τὸ ἀποσπογγίσαι τὸν ἅγιον Δίσκον καλῶς τινάζει καὶ τὸ κάλυμμα ἔνδον τοῦ ἁγίου Ποτηρίου, σκεπάζων αὐτὸ διὰ τοῦ καλύμματος. Πληρωθέντος τοῦ Κοινωνικοῦ, κρούει διὰ τοῦ συνεπτυγμένου Ἀστερίσκου τὸν ἅγιον Δίσκον σταυροειδῶς, καὶ τίθησι τὸν Ἀστέρα καὶ τὸ Κάλυμμα καὶ τὸν Ἀέρα ἐπὶ τοῦ ἁγίου Δίσκου. Μετὰ δὲ τὸ Ἀλληλούϊα τοῦ Κοινωνικοῦ, ὁ διάκονος ἀνοίγων τὰ βημόθυρα καὶ προσκυνήσας ἅπαξ, λαμβάνει μετ' εὐλαβείας παρὰ τοῦ ἱερέως τὸ ἅγιον Ποτήριον κεκαλυμμένον, καὶ ἐξελθὼν εἰς τὴν ὡραίαν Πύλην καὶ ὑψῶν αὐτό, ἐκφωνεῖ: 

  Με​τὰ φό​βου Θε​οῦ, πί​στε​ως καὶ ἀ​γά​πης προ​σέλ​θε​τε.   

Ὁ λαός:  

Ἀμήν, ἀμήν, ἀμήν. Εὐλογημένος ὁ ἐρχόμενος ἐν ὀνόματι Κυρίου.  

Ὁ ἱερεὺς μεταδιδοὺς τοῖς πιστοῖς  καί πρῶτον τοῖ νεονύμφοις  καί ἐπὶ ἑκάστῳ λέγει:   

Ὁ δοῦλος τοῦ Θεοῦ (δεῖνα) μεταλαμβάνει τοῦ ἁγίου Σώματος καὶ Αἵματος τοῦ Κυρίου καὶ Θεοῦ καὶ Σωτῆρος ἡμῶν Ἰησοῦ Χριστοῦ, εἰς ἄφεσιν ἁμαρτιῶν καὶ εἰς ζωὴν αἰώνιον. Ἀμήν.  

Ἐν δὲ τῷ κοινωνεῖν τούς νεονύμφους καί τούς πιστοὺς,  ὁ χορὸς ψάλλει:  Τοῦ δείπνου σου τοῦ μυστικοῦ...   

Μετὰ τὸ κοινωνῆσαι ὁ ἱερεύς:   Σῶσον ὁ Θεὸς τὸν λαόν σου, καὶ εὐλόγησον τὴν κληρονομίαν σου  

Ὁ λαός:   Θεὸς Κύριος καὶ ἐπέφανεν ἡμῖν. 

  Εἴ​δο​μεν τὸ φῶς τὸ ἀ​λη​θι​νόν, ἐ​λά​βο​μεν Πνεῦ​μα ἐ​που​ρά​νι​ον, εὕ​ρο​μεν πί​στιν ἀ​λη​θῆ, ἀ​δι​αί​ρε​τον Τρι​ά​δα προ​σκυ​νοῦ​ντες, αὕ​τη γὰρ ἡ​μᾶς ἔ​σω​σε​ν  

Εἶτα ὁ διάκονος ἀποθέτει τὸ ἅγιον Ποτήριον ἐπὶ τῆς ἁγίας Τραπέζης καὶ λέγει πρὸς τὸν ἱερέα  

Ὕψωσον Δέσποτα.   

Οὖτος δὲ θυμιᾷ τρὶς καὶ λέγει ἠρέμα:  

Ὑψώθητι ἐπὶ τοὺς οὐρανούς, ὁ Θεός, καὶ ἐπὶ πᾶσαν τὴν γῆν ἡ δόξα Σου (τρίς  

Καὶ ὁ μὲν Διάκονος, λαβὼν παρὰ τοῦ ἱερέως τὸν ἅγιον Δίσκον σὺν τοῖς λοι​ποῖς, ἀ​πέρ​χε​ται εἰς τὴν ἁ​γί​αν Πρό​θε​σιν καὶ ἀ​πο​θέ​τει αὐ​τά. Ὁ δὲ ἱ​ε​ρεύς, προ​σκυ​νή​σας καὶ λα​βὼν τὸ ἅ​γι​ον Πο​τή​ρι​ον ἐ​πι​κε​κα​λυμ​μέ​νον, λέ​γει μυ​στι​κῶς πρὸ τῆς ἁ​γί​ας Τρα​πέ​ζης:   

Εὐλογητὸς ὁ Θεὸς ἡμῶν,   

(ἐκφώνως δὲ στρεφόμενος πρὸς τὸν λαόν:)   

Πά​ντο​τε, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.  

Ὁ λαός:  Ἀμήν, ἀμήν, ἀμήν. Εἰς ἄφεσιν ἁμαρτιῶν καὶ εἰς ζωὴν αἰώνιον  

Καὶ τὸ τροπάριον:   Πληρωθήτω τὸ στόμα ἡμῶν αἰνέσεως Κύριε, ὅπως ἀνυμνήσωμεν τὴν δόξαν σου, ὅτι ἠξίωσας ἡμᾶς τῶν ἁγίων σου μετασχεῖν μυστηρίων· τήρησον ἡμᾶς ἐν τῷ σῷ ἁγιασμῷ, ὅλην τὴν ἡμέραν μελετῶντας τὴν δικαιοσύνην σου. Ἀλληλούϊα, ἀλληλούϊα, ἀλληλούϊα  

Ὁ διάκονος:   Ὀρθοί. Μεταλαβόντες τῶν θείων, ἁγίων, ἀχράντων, ἀθανάτων, ἐπουρανίων καὶ ζωοποιῶν, φρικτῶν τοῦ Χριστοῦ μυστηρίων, ἀξίως εὐχαριστήσωμεν τῷ Κυρίῳ.   

Ὁ λαός:    Κύριε ἐλέησον. 

  Ὁ διάκονος:  Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ Σῇ χάριτι.  

Ὁ λαός:    Κύριε ἐλέησον. 

  Ὁ διάκονος:  Τὴν ἡ​μέ​ραν πᾶ​σαν, τε​λεί​αν, ἁ​γί​αν, εἰ​ρη​νι​κὴν καὶ ἀ​να​μάρ​τη​τον αἰ​τη​σά​με​νοι, ἑ​αυ​τοὺς καὶ ἀλ​λή​λους, καὶ πᾶ​σαν τὴν ζω​ὴν ἡ​μῶν, Χρι​στῷ τῷ Θε​ῷ πα​ρα​θώ​με​θα.   

Ὁ λαός:   Σοί Κύριε. 

  Ὁ ἱερεὺς ἀναγινώσκει τὴν εὐχαριστήριον εὐχήν:   

Εὐ​χα​ρι​στοῦ​μέν σοι, Δέ​σπο​τα, φι​λάν​θρω​πε, εὐ​ερ​γέ​τα τῶν ψυ​χῶν ἡ​μῶν, ὅ​τι καὶ τῇ πα​ρού​σῃ ἡ​μέ​ρᾳ κα​τη​ξί​ω​σας ἡ​μᾶς τῶν ἐ​που​ρα​νί​ων σου καὶ ἀ​θα​νά​των Μυ​στη​ρί​ων. Ὀρ​θο​τό​μη​σον ἡ​μῶν τὴν ὁ​δόν, στή​ρι​ξον ἡ​μᾶς ἐν τῷ φό​βῳ σου τοὺς πά​ντας, φρού​ρη​σον ἡ​μῶν τὴν ζω​ήν, ἀ​σφά​λι​σαι ἡ​μῶν τὰ δι​α​βή​μα​τα· εὐ​χαῖς καὶ ἱ​κε​σί​αις τῆς ἐν​δό​ξου Θε​ο​τό​κου καὶ ἀ​ει​παρ​θέ​νου Μα​ρί​ας καὶ πά​ντω τῶν Ἁ​γί​ων σου. Ἀ​μήν.   

(Ἐκφώνως:)  Ὅτι σὺ εἶ ὁ ἁγιασμὸς ἡμῶν, καὶ σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ Ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων.   

Ὁ λαός:   Ἀμήν.  

 Ὁ ἱερεύς:    Ἐν εἰρήνῃ προέλθωμεν. 
  Ὁ διάκονος: Τοῦ Κυρίου δεηθῶμεν. 

  Ὁ λαός:    Κύριε ἐλέησον (τρίς). Εὐλόγησον. 

  Ὁ ἱερεύς, ἔμπροσθεν τῆς εἰκόνος τοῦ Χριστοῦ, ἀναγινώσκει τὴν ὀ​πι​σθάμ​βω​νον εὐ​χήν:  

Ὁ εὐ​λο​γῶν τοὺς εὐ​λο​γοῦ​ντάς Σε, Κύ​ρι​ε, καὶ ἁ​γι​ά​ζων τοὺς ἐ​πὶ Σοὶ πε​ποι​θό​τας, σῶ​σον τὸν λα​όν Σου καὶ εὐ​λό​γη​σον τὴν κλη​ρο​νο​μί​αν Σου. Τὸ πλή​ρω​μα τῆς Ἐκ​κ​λη​σί​ας Σου φύ​λα​ξον, ἁ​γί​α​σον τοὺς ἀ​γα​πῶ​ντας τὴν εὐ​πρέ​πει​αν τοῦ οἴ​κου Σου. Σὺ αὐ​τοὺς ἀ​ντι​δό​ξα​σον τῇ θεϊ​κῇ Σου δυ​νά​μει, καὶ μὴ ἐ​γκα​τα​λί​πῃς ἡ​μᾶς τοὺς ἐλ​πί​ζο​ντας ἐ​πὶ Σέ. Εἰ​ρή​νην τῷ κό​σμῳ Σου δώ​ρη​σαι, ταῖς Ἐκ​κ​λη​σί​αις Σου, τοῖς Ἱ​ε​ρεῦ​σι, τοῖς Βα​σι​λεῦ​σιν ἡ​μῶν, τῷ στρα​τῷ καὶ πα​ντὶ τῷ λα​ῷ Σου. Ὅ​τι πᾶ​σα δό​σις ἀ​γα​θὴ καὶ πᾶν δώ​ρη​μα τέ​λει​ον ἄ​νω​θέν ἐ​στι κα​τα​βαῖ​νον, ἐκ Σοῦ τοῦ Πα​τρὸς τῶν φώ​των. Καὶ Σοὶ τὴν δό​ξαν καὶ εὐ​χα​ρι​στί​αν καὶ προ​σκύ​νη​σιν ἀ​να​πέ​μπο​μεν, τῷ Πα​τρὶ καὶ τῷ Υἱ​ῷ καὶ τῷ Ἁ​γί​ῳ Πνεύ​μα​τι, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νω​ν  

ΤΟ ΚΟΙΝΟΝ ΠΟΤΗΡΙΟΝ

Ὁ ἱερεύς: Εἰρήνη πᾶσι

Ὁ λαός: Καί τῷ πνεύματί σου

Ὁ διάκονος:  Τάς κεφαλάς ἡμῶν τῷ Κυρίῳ κλίνωμεν.

Ὁ λαός:  Σοί Κύριε.

Ὁ διάκονος:   Τοῦ Κυρίου δεηθῶμεν

Ὁ λαός : Κύριε ,ελέησον.

Ὁ ἱερεύς, τήν εὐχήν τοῦ κοινοῦ ποτηρίου

Ὁ  Θε​ός,  ὁ πά​ντα ποι​ή​σας τῇ  ἰ​σχύ​ει σου καί στε​ρε​ώ​σας τήν οἰ​κου​μέ​νην, καί κο​σμή​σας τόν στέ​φα​νον πά​ντων τῶν πε​ποι​μέ​νων ὑ​πό σοῦ, καί τό πο​τή​ρι​ο τό  κοι​νόν τοῦ​το πά​ρε​χό​με​νος τοῖς συ​να​φθεῖ​σι πρός γά​μου κοι​νω​νί​αν, εὐ​λό​γη​σον εὐ​λο​γί​ᾳ πνευ​μα​τι​κῇ.


Ὅ​τι ηὐ​λό​γη​ταί σου τό ὄ​νο​μα καί δε​δό​ξα​σταί σου ἡ βα​σι​λεί​α τοῦ Πα​τρός καί τοῦ υἱ​οῦ καί τοῦ ἁ​γί​ου Πνεύ​μα​τος, νῦν καί ἀ​εί καί εἰς τούς αἰ​ῶ​νας τὼν αἰώνων . 

Ὁ λαός : Ἀμήν . Ἐν τῷ μεταξύ ὁ ἱερεύς δινει τό κοινόν ποτήριο στούς νεονύμφους καί μεταλαμβάνουν  ἐκ τρίτου, ἀρχίζοντας ἀπό τόν νυμφίο.
Ὁ λαός ψάλλει τό  « Ποτήριο σωτηρίου λήψομαι.......»

Ο ΙΕΡΟΣ ΧΟΡΟΣ

 Ὅταν τελειώσει, ὁ ἱερεύς, παίρνει τό ἄνδρόγυνο καί τό εἰσοδεύει τρίς γύρω ἀπό τό τραπέζι πού ἤδη ὑπάρχει στό Σωλέα, ψάλλοντας τό: Ἠσαῒα χόρευε.... καί οἱ χοροί τά ἄλλα τροπάρια.

Κατόπιν ὁ ἱερεύς  θέτει  τήν  χεῖραν του  ἐπί τήν κεφαλή τοῦ νυμφίου καί λέγει:

Με​γα​λύν​θη​τι, νυμ​φί​ε, ὡς ὁ Ἀ​βρα​άμ καί εὐ​λο​γή​θη​τι ὡς ὁ Ἰ​σα​άκ καί πλη​θύν​θη​τι ὡς ὁ Ἰ​α​κώβ, πο​ρευ​ό​με​νος ἐν εἰ​ρή​νῃ καί ἐρ​γα​ζό​με​νος ἐν δι​και​ο​σύ​νη τάς ἐ​ντο​λάς τοῦ Θε​οῦ. 

     (καί μετά στήν κε​φα​λή τῆς νύμ​φης λέ​γοντας:)

Καί σύ νύμ​φη, με​γα​λύν​θη​τι ὡς ἡ Σάρ​ρα καί εὐ​φράν​θη​τι ὡς ἡ Ρε​βέκ​κα καί πλη​θύν​θη​τι ὡς ἡ Ρα​χήλ, ἐυ​φραι​νο​μέ​νη τῷ ἰ​δί·ω ἀν​δρί, φυ​λάτ​του​σα τούς ὅ​ρους τοῦ νό​μου ὅ​τι οὕ​τως ηὐ​δό​κη​σεν ὁ Θε​ός.

Ὁ διάκονος: Τοῦ Κυρίου δεηθῶμεν.

Ὁ ἱερεύς: τήν εὐχήν ἐνώπιον τῶν νεονύμφων.

Ὁ Θε​ός, ὁ Θε​ός ἡ​μῶν, ὁ πα​ρα​γε​νό​με​νος ἐν Κα​νᾷ τῆς Γα​λι​λαί​ας, καί τόν ἐ​κεῖ​σε γά​μον εὐ​λο​γή​σας, εὐ​λό​γη​σον καί τούς δού​λους σου τού​τους, τούς τῇ σῇ προ​νοί​ᾳ πρός γά​μου κοι​νω​νί​αν συ​να​φθέ​ντας. Εὐ​λό​γη​σον αὐ​τῶν εἰ​σό​δους καί ἐ​ξό​δους· πλή​θυ​νον ἐν ἀ​γα​θοῖς τήν ζω​ήν αὐ​τῶν·  ἀ​νά​λα​βε
 τούς στε​φά​νους αὐ​τῶν ἐν τῇ βα​σι​λεί​α σου ἀ​σπί​λους καί ἀ​μώ​μους καί ἀ​νε​πι​βου​λεύ​τους δι​α​τη​ρῶν εἰς τούς αἰ​ῶ​νας τῶν αἰ​ώ​νων.

Ὁ ἱερεύς : Εἰρήνη πᾷσι.

Ὁ λαός : Καί τῷ πνεύματί σου.

Ὁ διάκονος :Τάς κεφαλάς ἡμῶν τῷ Κυρίῳ κλίνωμεν.

Ὁ λαός : Σοί,  Κύριε.

Ὁ ἱ​ε​ρεύς :    Ὁ Πα​τήρ, ὁ ΥἹ​ός καί τό ἅ​γι​ον Πνεῦ​μα, ἡ πα​να​γί​α καί ὁ​μο​ού​σι​ος καί ζω​αρ​χι​κή Τρι​άς, ἡ μί​α θε​ό​της καί βα​σι​λεί​α, εὐ​λο​γῆ​σαι ὑ​μᾶς καί πα​ρά​σχοι ὑ​μῖν μα​κρο​ζω​ῒαν, εὐ​τε​κνί​αν προ​κο​πήν βί​ου καί πί​στε​ως καί ἐ​μπλῆ​σαι ὑ​μᾶς πά​ντων τῶν ἐ​πί γῆς ἀ​γα​θῶν, ἀ​ξι​ῶ​σαι δέ ὑ​μᾶς καί τῶν ἐ​πηγ​γελ​μέ​νων ἀ​γα​θῶν τῆς ἀ​πο​λαύ​σε​ως·  πρε​σβεί​αις τῆς ἁ​γί​ας Θε​ο​τό​κου καί πά​ντων τῶν ἁ​γί​ων.

Ὁ λαός : Ἀμήν.
Ὁ λαός:  Ἀμήν.   Καὶ ψάλλει ἐκ τρίτου:   

Εἴη τὸ ὄνομα Κυρίου εὐλογημένον ἀπὸ τοῦ νῦν καὶ ἕως τοῦ αἰῶνος.   

Ὁ δὲ ἱερεὺς μεταβαίνων εἰς τὴν ἁγίαν Πρόθεσιν λέγει τὴν εὐχήν:   

Τὸ πλή​ρω​μα τοῦ νό​μου καὶ τῶν Προ​φη​τῶν αὐ​τὸς ὑ​πάρ​χων, Χρι​στὲ ὁ Θε​ὸς ἡ​μῶν, ὁ πλη​ρώ​σας πᾶ​σαν τὴν πα​τρι​κὴν οἰ​κο​νο​μί​αν, πλή​ρω​σον χα​ρᾶς καὶ εὐ​φρο​σύ​νης τὰς καρ​δί​ας ἡ​μῶν, πά​ντο​τε, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων. Ἀ​μήν.   

Ὁ δι​ά​κο​νος:   

Τοῦ Κυρίου δεηθῶμεν.   

Ὁ λαός:    Κύριε ἐλέησον.  

Ὁ ἱερεύς:  Εὐλογία Κυρίου καὶ ἔλεος αὐτοῦ ἔλθοι ἐφ' ὑμᾶς, τῇ αὐτοῦ θείᾳ χάριτι καὶ φιλανθρωπίᾳ, πάντοτε, νῦν καὶ ἀεὶ καὶ εἰς τοὺς αἰῶνας τῶν αἰώνων.  

Ὁ λαός:  Ἀμήν.

  Ὁ ἱερεύς:  Δόξα σοι, Χριστὲ ὁ Θεός, ἡ ἐλπὶς ἡμῶν, δόξα σοι. 

  Ὁ ἀναγνώστης:   

Δόξα Πατρί. Καὶ νῦν. Κύριε ἐλέησον (γ). Δέσποτα ἅγιε, εὐλόγησον.  

Καὶ ὁ ἱερεὺς ποιεῖ ἀπόλυσιν·   

Ὁ δι​ά τῆς ἐν Κα​νᾷ ἐ​πι​δη​μί​ας τί​μι​ον ἀ​να​δεί​ξας τόν γά​μον, Χρι​στὸς ὁ ἀ​λη​θι​νὸς Θε​ὸς ἡ​μῶν, ταῖς πρε​σβεί​αις τῆς πα​να​χρά​ντου καὶ πα​να​μώ​μου ἁ​γί​ας αὐ​τοῦ Μη​τρός· δυ​νά​μει τοῦ τι​μί​ου καὶ ζω​ο​ποι​οῦ Σταυ​ροῦ· προ​στα​σί​αις τῶν τι​μί​ων ἐ​που​ρα​νί​ων Δυ​νά​με​ων Ἀ​σω​μά​των· ἱ​κε​σί​αις τοῦ τι​μί​ου, ἐν​δό​ξου, Προ​φή​του, Προ​δρό​μου καὶ Βα​πτι​στοῦ Ἰ​ωάν​νου· τῶν ἁ​γί​ων ἐν​δό​ξων καὶ πα​νευ​φή​μων Ἀ​πο​στό​λων· τῶν ἁ​γί​ων θε​ο​στέ​πτων βα​σι​λέ​ων Κων​στα​ντί​νου καί Ἑ​λέ​νης, τοῦ ἁ​γί​ου με​γα​λο​μάρ​τυ​ρος Προ​κο​πί​ου τοῦ ἁ​γί​ου (τοῦ Να​οῦ), τῶν ἁ​γί​ων καὶ δι​καί​ων Θε​ο​πα​τό​ρων Ἰ​ωα​κεὶμ καὶ Ἄν​νης, τοῦ ἁ​γί​ου (τῆς ἡ​μέ​ρας), οὗ καὶ τὴν μνή​μην ἐ​πι​τε​λοῦ​μεν, καὶ πά​ντων τῶν Ἁγίων, ἐλεήσαι καὶ σώσαι ἡμᾶς, ὡς ἀγαθὸς καὶ φιλάνθρωπος καὶ ἐλεήμων Θεός   

Δι' εὐχῶν τῶν ἁγίων Πατέρων ἡμῶν, Κύριε Ἰησοῦ Χριστέ, ὁ Θεός, ἐλέησον καὶ σῶσον ἡμᾶς. 

Ὁ λαός:   Ἀμήν. 
 
 
 
 
 
  

� Στό σημεῖο αὐτό, ὁ ἱερεύς, ἑνώνει τάς δεξιάς χείρας τῶν νυμφευομένων


� Τή στιγμή αὐτή ὁ ἱερεύς  σηκώνει τά στέφανα, ἀλλά  τά ἐναποθέτει ἀμέσως, γιατί θά  τά φιλήσουν οἱ γονεῖς · τά  ἀφαιρεῖ  στό τέλος . 





